
Jedan dobar i jedan još bolji izbor za BiH

Moć Samante Power
Samo nekoliko dana nakon što je
javnost obaviještena da će senatorica Hillary Clinton postati sljedeća
američka državna tajnica u kabinetu novoizabranog predsjednika Sjedinjenih
Američkih Država Baracka Obame,
Obamin tim je najavio da je Samantha
Power dodana timu za pregled agencije
u Ministarstvu spoljnih poslova SAD-a
(State Departmentu). Ovo se desilo bez
obzira što je Samantha Power, za vrijeme izborne kampanje, dok je služila
na Obaminom timu, nazvala senatorku
Clinton “monstrumom” koja ne preza
ni od čega kako bi osvojila kandidaturu
Demokratske stranke za predsjednika
SAD-a.
Iako je senatorica Clinton izmislila
čitavu priču oko “snajperske vatre” za
vrijeme posjete aerodromu u Tuzli nakon rata u BiH, ona je izvanredan izbor za poziciju državne tajnice SAD-a i
mogla bi pomoći BiH. Uz pomoć svog
muža, bivšeg predsjednika Billa Clintona, možda će ona pomoći da se popravi šteta koja je nastala Daytonskim
sporazumom i poništiti entitete u BiH.
Samantha Power koja je izvanredan
izbor, opširno je pisala o genocidu u

Uz činjenicu da je budući zamjenik predsjednika, Joe Biden
ovjereni prijatelj Bosne i Hercegovine, dvije nedavne najave iz
Obaminog tranzicionog tima daju nam ograničenu nadu za bolju
budućnost BiH.

Bosni, i veoma dobro poznaje situaciju u BiH. U svojoj knjizi iz 2002. pod
nazivom, Problem iz pakla – Amerika
i doba genocida, gđica Power je detaljno opisala obavještajne sastanke i
informacije o zvjerstvima i genocidu sa
kojima je bila upoznata američka Vlada
u vrijeme agresije na BiH. Samantha
Power je veoma kritički ocijenila neaktivnost u to vrijeme vlade SAD-a dok
su civili u BiH bili ubijani, mučeni, silovani i istjerivani iz svojih domova.
U istoj knjizi Samantha Power je napisala da “nijedna kampanja potpunog
uništenja u 20 stoljeću nije bolje promatrana i analizirana od strane SADa. Analitičari vlade SAD su dostavljali svojim naredbodavcima detaljne i
poražavajuće izvještaje o srpskim ratnim ciljevima i taktikama. Samanatha
Power je zaključila da su srpske akcije u
Bosni za vrijeme agresije na BiH u devedesetim bile na nivou genocida.

Glavni subjekt istraživanja od strane
Samanthe Powers je bila vlada SADa na čelu sa predsjednikom Bushom
(starijim) koja nije htjela da se aktivnije
uključi u sprečavanju genocida u BiH.
U suštini “Predsjednik Bush stariji
nikada nije pridavao pažnju konfliktu u
Bosni. Bez žaljenja, Bushova administracija se nikada ne bi uključila u konflikt bez obzira na to koliko Bosanaca je
ubijeno. Umjesto da pomogne Bosni,
predsjednik Bush je poslao trupe u
Somaliju, kako bi pokazao kako se on
brine za muslimane, ali zbog sasvim
drugih, pogrešnih razloga. U svojoj nedavno objavljenoj knjizi U potrazi za
plamenom, koja je svojevrsna biografija o Sergio Vieira de Mello, diplomati
Ujedinjenih nacija, ona piše veoma
kritički o ulozi Sergio Vieira de Mello.
kao Visokog Komisionara Ujedinjenih
nacija u BiH, za vrijeme rata i njegovom pokušaju da pregovara o konvojima

Piše: Haris Alibašić
hrane sa ratnim zločincem Radovanom
Karadžićem. Pregovori za zaustavljanje
zločina u Bosni, kao što je poznato su
propali. Ponovno je Samantha Power
obezbijedila veoma detaljan pregled
rata u Bosni, kroz kritičko promatranje
uloge karijernog diplomate Ujedinjenih
nacija, Sergio Vieira de Mello.
Ova dva dodatka Obaminom timu su
dobrodošla novost za BiH.

Dodik ne može zastrašiti
međunarodnu zajednicu!
Izjavu su podržale Kanada, Francuska, Njemačka, Italija, Japan, Velika Britanija, SAD, Predsjedništvo Evropske unije, Evropska komisija i Organizacija islamske konferencije (OIC) koju predstavlja Turska

Na sastanku održanom 29. novembra,
ambasadori Upravnog odbora Vijeća
za implementaciju mira snažno su
osudili potez premijera RS Milorada
Dodika da podnese krivičnu prijavu
protiv prvog zamjenika visokog predstavnika Raffija Gregoriana i shvataju
to kao pokušaj sprječavanja OHR-a u
provođenju svog mandata.
U skladu s Aneksom X, Općeg okvirnog

sporazuma za mir, svi organi vlasti u BiH
su obavezni da u potpunosti sarađuju s
visokim predstavnikom i njegovim osobljem. Ambasadori također, podsjećaju
na rezoluciju Vijeća sigurnosti UN-a
br. 1845, usvojenu 20. novembra, kojom se: “još jednom potvrđuje podrška
mirovnom sporazumu… …i pozivaju
strane da se striktno pridržavaju svojih
obaveza prema ovim sporazumima”.
Ambasadori su ponovili da će visoki
predstavnik, u skladu s Deklaracijom
Upravnog odbora Vijeća za implementaciju mira od 20. novembra 2008. i
Rezolucijom 1845 VS UN-a, nastaviti
da osigurava puno poštivanje Općeg
okvirnog sporazuma za mir i prati pomake u pogledu realizacije ciljeva i us-

lova, a Upravni odbor Vijeća za implementaciju mira će stalno pratiti razvoj
situacije u ovom pogledu.
Jasno je, navedeno je u izjavi ambasadora Upravnog odbora Vijeća
za implementaciju mira, da Milorad
Dodik koristi institucije Republike
Srpske i njihovo osoblje u pokušajima
zastrašivanja međunarodne zajednice.
Pored toga, ambasadori izražavaju
ozbiljnu zabrinutost u pogledu ovog
poteza na koji gledaju kao na napad na
institucije države BiH i njene agencije
za provođenje zakona.
Ambasadori podsjećaju premijera
Dodika na Deklaraciju Upravnog odbora Vijeća za implementaciju mira od
20. novembra 2008. kojom se navodi da

se: “nadležnost organa za provođenje
zakona i pravosudnih institucija na
državnom nivou da u potpunosti djeluju unutar RS ne smije osporavati i
treba biti u potpunosti i bezuslovno
ispoštovana”. Zvaničnici i ostali koji su
imenovani u ovoj krivičnoj prijavi i dalje
će imati punu podršku međunarodne
zajednice u vršenju svojih važnih
dužnosti u pružanju podrške naporima
BiH da se u potpunosti integrira u evroatlantske institucije.
Izjavu su podržale Kanada, Francuska,
Njemačka, Italija, Japan, Velika Britanija, SAD, Predsjedništvo Evropske
unije, Evropska komisija i Organizacija
islamske konferencije (OIC) koju predstavlja Turska.

BAJRAM ŠERIF MUBAREK OLSUN
Redakcija Bošnjačke dijaspore

Bajramska čestitka
Milorada Dodika

Najljepše
čestitke
muslimanima
Premijer RS-a Milorad Dodik
uputio je reisu-l-ulemi Mustafi
ef. Ceriću, muftijama, imamima i
muslimanima u BiH čestitku povodom Kurban-bajrama.
“Uime Vlade RS-a i svoje, upućujem
vam najljepše čestitke i želje da
ga proslavite u miru, zdravlju,
porodičnoj sreći i zadovoljstvu”,
naveo je Dodik u čestitki

dijaspora
Bajramska čestitka Ismeta ef. Spahića, zamjenika reisu-l-uleme

Obnovite prekinute veze
sa ljudima i tako se
približite Stvoritelju

Otputovala i posljednja
grupa bosanskih hadžija

Reis Cerić
predvodi bh
hadžije
U četvrtak 27. novembra, sa Sarajevskog aerodroma u još dva aviona otputovala je i posljednja grupa
bosanskih hadžija koji su nakon tri
i po sata putovanja stigli u Medinu gdje su se pridružili ostalim
hadžijama.
S ovom grupom hadžija otputovao
je i reisu-l-ulema dr. Mustafa Cerić,
koji ove godine predvodi bosanske
hadžije.
Vrijeme do početka izvršavanja
hadžskih obreda provode u ibadetu
i obilasku islamskih znamenitosti u
Medini.
Ove godine hadž će obaviti do sada
rekordan broj hažija iz Bosne i
Hercegovine 2.200 osoba, a sve do
posljednjeg trenutka odlazak njih
200 je bio neizvjestan, jer prema
odluci Ministarstva hadža Saudijske
Arabije naša zemlja ima kvotu od
2.000 hadžija. Rijaset Islamske zajednice je u kontaktu sa nadležnim
saudijskim vlastma uspio osigurati
da se podigne predviđena kvota za
pomenuti broj hadžija.

“Sarajevo, ti i ja...”

Doček Nove
godine u Sarajevu
Doček Nove 2009. godine organizirat će se ispred Vječne vatre.
Program koji nosi naziv “Sarajevo,
ti i ja…“ po utvrđenom scenariju
počinje u 20.30, a završava se 01.30
sati.

Povodom Kurban-bajrama zamjenik
reisu-l-uleme hadži hafiz Ismet ef.
Spahić uputio je bajramsku čestitku
koju prenosi agencija MINA:
-Draga braćo i sestre,
Hadž je ibadet koji je put prema Allahu
dž.š., vrhunac svijesti, stalna duhovna veza, koja čovjeka štiti od grijeha,
šejtanskih spletki, širka i zaborava na
Allaha dž.š.

Kurban
simbolizira
čovjekovu
poslušnost i odanost Bogu, spremnost
da se strpljivo ustraje na Njegovom
putu. To je približavanje Bogu, jer onaj
ko je blizak Bogu, blizak je i ljudima.
Takav želi svom bratu ono što sam sebi
želi. Najdraže djelo Allahu dž.š. je ono
koje obraduje tvog brata.
Najbolja bajramska osobina je da
obnoviš prekinute veze sa čovjekom s

kojim si prekinuo i da oprostiš onome
koji ti je nepravdu učinio.
Bajram je radost pojedinca, porodice, džemata i islamskog umeta. To je
približavanje Bogu, jer koliko je neko
blizak Stvoritelju, toliko je blizak
čovjeku. Klanje kurbana ima za cilj da
u sebi ubijemo sva negativna svojstva,
da nas približi Bogu i čovjeku i da
gradimo jedinstvo i zajedništvo, koje
je uslov da nam ovo bude na pomoći,
kako stoji u hadisu.
Svim muslimanima i muslimankama,
svim našim hadžijama, svima onima
koji su kod svojih kuća, od srca čestitam
mubarek Bajram, moleći Allaha dž.š.
za zdravlje, za njihov uspjeh u radu, za
Allahov blagoslov i bereket.
Posebno čestitam prognanim, bolesnim sa dovom da im Allah dž.š. bude
na pomoći.
S osobitim željama Bajram čestitam
našoj braći u Hrvatskoj, Sloveniji,
Sandžaku, Kosovu, Makedoniji, Crnoj
Gori, Srbiji, te bošnjačkoj dijaspori i
svim muslimanima i muslimankama u
svijetu.
BAJRAM ŠERIF MUBAREK OLSUN!

St. Louis «ugostio» uglednog BH naučnika

Bruxelles

U St. Louisu je na
poziv Fontbonne University i Udruženja
Prijedorčana,
boravio dr. Smail Čekić,
direktor Instituta za
istraživanje zločina
protiv čovječnosti u
Bosni i Hercegovini. Iako ga je njegov domaćin Amir
Karadžić krio od
bošnjačke zajednice kao zmija noge,
nije mogao a da ne omogući bar jedan
kratak susret sa predstavnicima ostalih bošnjačkih organizacija i St. Louis
Koordinacije KBSA. U kratkom susretu, a sve pod debelom Karadžićevom
cenzurom, razgovaralo se o problemima koji tište Bošnjake u dijaspori i
matici.
Dolazak Dr. Čekića u Islamski centar
na Lansdowne sutradan, koji je načelno

Hrvatski igrani film “Armin”
redatelja Ognjena Sviličića u
produkciji Maxima filma i HRT-a
pobijedio je na 10. festivalu Mediteranskog filma u Bruxellesu.
Film “Armin” je dobio Grand Prix
u vrlo oštroj konkurenciji 9 istaknutih filmova mediteranskih zemalja, koji su sudjelovali na festivalu
od 28. novembra do 5. decembra
u Bruxellesu. Na svečanoj dodjeli
nagrade bio je prisutan i redatelj
Ognjen Sviličić.
Ovo nije prva nagrada koju je
dobio “Armin”. U protekle dvije godine pozvan je tridesetak
međunarodnih filmskih festivala
i dobio petnaestak nagrada, od
kojih pet za Najbolji film. Glavne
uloge u filmu tumače bosanski
glumci Armin Omerović i Emir
Hadžihafizbegović.

Predavanje dr. Smaila
Čekića pratilo samo
20 bošnjaka

bio dogovoren iste večeri, onemogućen
je od strane Amira Karadžića, i
premješten u rentane prostorije Bosanskog Islamskog Centra na Lemay Ferry, gdje se u skučenom prostoru jedva
utrpalo dvadesetak osoba.
Dr. Smail Čekić nije zaslužio da se
njegovom ličnošću iko potkusuruje, a
njegovo predavanje bi bilo mnogo korisnije da je saslušano od većeg broja
ljudi.

«Armin»
pobjednik
Festivala
mediteranskog
filma

15. decembar 2008.

Helikopteri s ultramodernim tehničkim sistemima za noćno nadgledanje terena biće
upotrijebljeni za vrijeme Hadža

Meka: za bezbijednost
mobilisano 100.000 ljudi
U Saudijskoj Arabiji mobilisano je više
od 100.000 ljudi radi obezbjeđivanja
hadža za 1,6 miliona vjernika koji su
došli iz inostranstva i nekoliko stotina
hiljada Saudijaca, rekao je danas ministar unutrašnjih poslova princ Najef
ben Abdel Aziz.
Helikopteri S-92 sa ultramodernim
tehničkim sistemima koji omogućavaju
noćno nadgledanje terena biće prvi
put u historiji hadža upotrijebljeni u
odbrani od terorizma koji je pogađao
Saudijsku Arabiju tokom godine.
Odgovarajući na pitanja novinara o
riziku od napada tokom hodočašća,
princ Najef je rekao da snage bezbjednosti nemaju informacije o tome,
ali da moraju da budu spremne. U
toku prošlog hadža vlasti su objavile
hapšenje grupe povezane sa mrežom
Al kaide.
Okupljeni u Meki, svetom mjestu islama, hodočasnici će krenuti pješke ili
autobusom u Minu, dolinu udaljenu 10
kilometara od svetog grada, i tu dočekati
prve subotnje sate, označavajući tako
početak hodočašća. Dan će provesti u
molitvi i kontemplaciji u ovoj dolini.
Uoči Kurban-bajrama, u nedjelju će
se uputiti prema planini Arafat, koja
se još zove Planina milosti. Na vrhu
ovog brda ostat će da se mole i da
traže oproštaj od Boga. Iščekivanje
hodočasnika na vrhu brda simboliziju
iščekivanje Sudnjeg dana.

Hadž je jedna od pet obaveza koju svaki musliman, prema Kur’anu, mora obaviti jednom u životu ukoliko je u
mogućnosti.

Zatim se vjernici vraćaju u Minu gdje
će žrtvovati životinju, najčešće ovcu,
kao znak podsjećanja na Ibrahima a.s.
koji je želio da žrtvuje svog sina Bogu.
Ovaj ritual označava početak slavlja Al
Adhe (žrtvovanje) koje se ove godine
slavi u ponedjeljak.
Oni će provesti još dva dana u Mini
radi rituala kamenovanja šejtana; ritual
se sastoji u tome da svaki hodočasnik
baci 21 kamen na svaki od tri stećka,
koji su ove godine zamijenjeni sa tri
betonska bloka visine od 25 metara,
koji predstavljaju šejtana.
Vlasti su konstruisale na mjestu ka-

menovanja most na tri nivoa zbog prevencije nesreća u Mini, kao što su bile
2006. godine - kada su poginula 364
hodočasnika, ili 2004. godine kada je
bio 251 mrtav, dok je 1990. život izgubilo 1.426 vjernika.
Kada se ritual kamenovanja završi,
vjernici se vraćaju u Veliku džamiju u
Meki radi obilaska kruga oko Kabe kubne konstrukcije u koju je smješten
crni kamen, sveta relikvija muslimana.
Hadž je jedna od pet obaveza koju
svaki musliman, prema Kur’anu, mora
obaviti jednom u životu ukoliko je u
mogućnosti.

Reisu-l-ulemi uručena prestižna međunarodna nagrada Eugen Biser

Muslimani Evrope faktor
povezivanja različitih kultura
U Minhenu je 22. novembra reisu-lulemi dr. Mustafi Ceriću, zajedno sa
Princom Gazijem bin Muhammedom
bin Talalom iz Jordana i Šejhom elHabibom Alijem Zejnulabidinom elDžifrijem iz Emirata, uručena prestižna
međunarodna nagrada Eugen Biser u
prisustvu visokih državnih dužnosnika
Njemačke, diplomatskog kora, te uglednih teologa i intelektualaca. Zbog
nemogućnosti da osobno prisustvuju
(loše vrijeme u Minhenu), Princ Gazi
i Šejh Al-Jifri su ovlastili reisu-l-ulemu
Cerića da u ime projekta “Zajednička
riječ” prenese poruku da muslimani
žele dijalog sa kršćanima radi boljeg
i sigurnijeg svijeta za sve ljude dobre
volje.
Zahvaljući se Fondaciji Eugen Biser,
reisu-l-ulema je u svom govoru rekao:
«Velika mi je čast primiti nagradu Eugen Biser za 2008. godinu. Uz Princa

15. decembar 2008.

Gazija i Šejha el-Džifrija ja se
ovdje osjećam domaćinom ne
samo u ime muslimana u Europi, već i u ime mojih europskih
sugrađana ovog historijskog grada Minhena i ove ponosne zemlje
Njemačke. Muslimane u Europi
ne treba posmatrati kao faktor
podjele i razbijanja europskog
društva i kao negaciju europskih vrijednosti. Naprotiv, nas se
može i treba posmatrati u Europi
kao faktor građenja mostova između
različitih svjetova. Moja zajednička
vjera koju dijelim sa braćom sa istoka
i moja zajednička zemlja koju dijelim
sa braćom na zapadu čini moju ljubav
i poštovanje prema i jednim i drugim
većom i snažnijom».
U večerašnjim satima je reisu-l-ulema je
održao predavanje u historičkom dvorcu Nymphenburg u Minhenu na temu:

Islam u Europi - nova razmišljanja o
dijalogu. Poslije predavanje je slijedila
diskusija sa poznatim publicistom Mitthias Drobinski.
Inače, dodjela nagrade Eugen Biser reisu-l-ulemi pobudila je veliko interesovanje u njemačkoj javnosti i inicirala
vrlo korisnu debatu oko šerijata, što će
imat pozitivne konsekvence za buduće
odnose njemačke države i njemačkog
društva prema islamu i muslimanima.

Biljana Plavšić ostaje u
švedskom zatvoru

Banja Luka
optužuje
lobiste iz
Sarajeva

Plavšićeva, koja izdržava u
Švedskoj kaznu od 11 godina zatvora zbog zločina
protiv čovječnosti, zatražila
je u junu ove godine da
bude prijevremeno puštena
na slobodu zbog starosti i
zdravstvenih razloga.
Nakon odluke Vlade Kraljevine
Švedske kojom je odbijeno prijevremeno puštanje na slobodu Biljane Plavšić, osuđene za počinjene
ratne zločine u BiH, izazvalo je niz
reakcija u Republici Srpskoj. Predsjednik Narodne skupštine RS-a
Igor Radojičić smatra da je odluka
švedske Vlade “vjerovatno rezultat
političkog odlučivanja”.
Radojičić, koji je odluku nazvao
nepravednom, rekao je novinarima da bi prema svim drugim
parametrima to trebala da bude
oslobađajuća odluka, uzimajući u
obzir godine starosti Plavšićeve,
odsluženu kaznu i činjenicu da je
ona postigla nagodbu o priznanju
krivice pred Haškim tribunalom.
“Mislim da je ovakva odluka
vlade Švedske rezultat nesumnjivo
političkog pritiska prije svega onog
iz Sarajeva, jer su u posljednjih
mjesec dana bila negativna reagovanja na zahtjev za pomilovanjem
Plavšićeve i eventualne odluke o
njenom oslobađanju“, naveo je
predsjednik Skupštine RS-a.
Plavšićeva, koja izdržava u Švedskoj
kaznu od 11 godina zatvora zbog
zločina protiv čovječnosti, zatražila
je u junu ove godine da bude prijevremeno puštena na slobodu zbog
starosti i zdravstvenih razloga.

  5

Broj 56, 15. decembar 2008, Godina V
Cijena USA i Canada $1,5,
BiH 1 KM, EU 1,5€

dijaspora
Bosnian American Independent Newspaper

aktuelnosti
Vjerska izdanja

Takvim za
2009. godinu
U Zagrebu počeo izlaziti mektepski časopis
«Zagrebački mektepko»
Takvim Rijaseta Islamske zajednice u Bosni i Hercegovini za 2009.
godinu izašao je iz štampe i u toku
je njegova distribucija. Takvim je
štampan u formatu A5, sadrži 340
strana, mehko koričenje. Izdavač
je El-Kalem, urednici su Muharem Omerdić i Aziz Kadribegović.
Cijena je ostala prošlogodišnja, 6
KM ili 3 €. Tekstovi su objavljeni u
tematskim cjelinama: tefsir, akaid,
fikh, pedagogija, sukobi, istaknuti
Bošnjaci, baština, život i zdravlje, književne realcije, reprint, a

Takvim se završava uobičajenim
kalendarskim dijelom Medžlis
Islamske zajednice Zagreb počeo
je sa izdavanjem prvog mektepskog časopisa u Hrvatskoj. Urednica časopisa je muallima Emina
Mešić, koja je nakon kreativnih
radionica, uz podršku Medžlisa
pristupila pokretanju i uređivanju
prvog broja mektepskog časopisa
koji ovih dana izlazi iz štampe.
Časopis nosi naziv Zagrebački
mektepko.
Emina Mešić u uvodniku ističe da
se radi o islamskom časopisu za
djecu i mlade, kojima je upućen
poziv za saradnju kroz priloge,
sugestije i pitanja, zatim slanje
pjesama, priča, crteža. Cilj je promoviranje rada mektepske djece, a
ciljna skupina su mekteblije - od
najmlađih do najstarijih.

Alkalaj čestitao Hillary
Clinton

Hvala
Clintonovima

Ministar vanjskih poslova BiH Sven
Alkalaj uputio je čestitku Hillary
Clinton povodom njenog imenovanja za državnog sekretara SADa, izrazivši srdačnu zahvalnost na
kontinuiranoj podršci i pomoći
SAD-a našoj zemlji. Naročito je
istakao njen osobni angažman i
odlučnost da od 1993. do 2000. godine, zajedno sa svojim suprugom
i tadašnjim predsjednikom SADa Billom Clintonom, zaustavi
krvoproliće i rat u BiH.

Uspješno održan III Kongres Vijeća bosanskohercegovačkih organizacija Australije

Krovno tijelo bh
Dijaspore u Australiji
ostvarilo zavidne rezultate
Kao što je i najavljeno u Melbournu je krajem novembra
održan III Kongres Vijeća
bosanskohercegovačkih organizacija Australije na kojem su
učešće uzeli delegati iz svih
krajeva Australije.
BiH i Australji koji uvažavaju i svesrdno
podržavaju rad Vijeća, ali nažalost u nekim našim “manjim” zajednicama to još
uvijek nije slučaj.

Hor BH Colegium
Kongresu su prisustvovali gosti iz
političkog života Australije i delegacija
iz Bosne i Hercegovine na čelu sa ministrom za ljudska prava i izbjeglice Bosne
i Hercegovine, doktorom Safetom
Halilovićem, koji se tokom dvodnevnog
zasjedanja Kongresa nekoliko puta
obraćao delegatima, a imao je i priliku
odgovoriti na neka pitanja prisutnih o
gorućim temama iseljene BiH, poput
dvojnog državljanstva, povratka izbjeglica, glasanja i popisa stanovništva.
Radu Kongresa, i u subotu i u nedelju,
prisustvovala je Ambasadorica BiH za
Australiju i New Zeland Nj. E. gospođa
Amira Kapetanović, koja se u svom
maniru, kratko i sadržajno, ali efikasno,
obraćala delegatima i odgovarala na
pitanja. U delegaciji iz Bosne i Hercegovine je bila i gospođa Ruzmira TihićKadrić, pomoćnica ministra i šef Odjela
za iseljeništvo kojoj je ovo druga posjeta
Australiji.
Pored učešća u zvaničnom zasjedanju,
gosti su tokom pauza imali priliku porazgovarati s učesnicima Kongresa u
nešto opuštenijoj atmosferi. Od gostiju iz društveno- političkog života
Australije Kongresu su se obratili
sekretar Parlamenta Viktorije gospodin Telmo Languiller i gospođa Anna
Hughes, v.d.
Direktora Odjela za
doseljavanje i državljanstvo. Podršku
Vijeću i bosanskohercegovačkoj zajednici uopšte i ovaj put je svojim
prisustvom iskazao gospodin George
Lekakis, predsjedavajući Komisije za
multikulturalne poslove pri Vladi Viktorije. Zajedničko u njihovim obraćanjima
je bilo iskazano uvjerenje o važnosti
krovnog tijela za jednu etničku zajednicu, jer se samo na taj način mogu zastupati interesi te zajednice i vršiti njena
promocija kako u BiH tako i u Australiji. Svima njima, riječi pozdrava i zahvalnosti je uputila predsjednica Vijeća
gospođa Senada Softić-Telalović, koja
je na kraju drugog dana zasjedanja aklamacijom proglašena za predsjednicu
i u idućem dvogodišnjem mandatu.
Izabrano je i 19 novih članova Glavnog

odbora Vijeća, a potpredsjednici će biti
gospoda Safet Alispahić iz NSW-a i
Amir Beganović iz South Australije.
Prvi dan Kongresa je protekao u
svečanoj atmosferi. Hor “BiH Collegium” otpjevao je nekoliko pjesama
koje je komponovala profesorica Rabija
Dizdarević, naša umjetnica koja živi i
radi u Melbournu.
“Četiri stuba BiH: državnost, nacionalnost, jezik i vjera”, bila je tema obrađena
u izlaganjima članova panela među
kojima su bili gospoda Osman Softić iz
NSW-a, Rudolf Kalajdžić iz Viktorije,
Alija Resulović iz Queenslanda i Mili
Plečić iz Viktorije. Tokom radnog dijela, drugog dana Kongresa, pored pregleda i ocjena proteklog perioda u radu
Vijeća, delegati su na jedan zaista otvoren i transparentan način, diskutovali
o problematici unutar zajednica s BiH
predznakom. Na kraju je nedvojbeno
potvrđena potreba postojanja krovnog
tijela za cijelu bosanskohercegovačku
zajednicu u Australiji, ali je zaključeno i
to da je potrebno konkretnije poraditi na
promovisanju Vijeća, odnosno njegove
uloge kao krovne organizacije, kojoj je
jedini cilj i svrha postojanja zastupanje
interesa svih građana porijeklom iz BiH,
a nikako preuzimanje primata bilo kojoj
drugoj zajednici ili organizaciji kako se
to često pogrešno tumači. To znaju, prepoznaju i cijene zvaničnici i mediji u

Sastav Glavnog odbora za 2008-2010:
Senada Softić-Telalović – Predsjednica
– Viktorija (Melbourne)
Safet Alispahić - Potpredsjednik – Novi
južni vales (Sydney)
Amir Beganović - Potpredsjednik –
Južna Australija (Adelaide)
Članovi Odbora:
Osman Softić – Novi južni vales (Sydney)
Nijaz Sofić – Novi južni vales (Sydney)
Zijad Tuzlić – Novi južni vales (Sydney)
Amina Gaćo – Južna Australija (Adelaide)
Kasim Hodžić – Južna Australija (Adelaide)
Tarik Skaka – Južna Australija (Adelaide)
Sadmir Cerić – Zapadna Australija
(Perth)
Ćamil Bičić – Zapadna Australija
(Perth)
Mahir Pašević – Viktorija (Melbourne)
Sead Šahbegović - Viktorija (Melbourne)
Nihad Fazlić - Viktorija (Melbourne)
Alma Halilović - Viktorija (Melbourne)
Damir Ćato - Viktorija (Melbourne)
Napomena: Tri mjesta su ostavljena za
dopunu imena za QLD - dva delegata
iz Brisbane-a i jedan delegat sa Gold
Coast-a

Dio izabranih članova novog Glavnog
odbora Vijeća BiH organizacija Australije
15. decembar 2008.

Čestitka Senada ef. Agića, glavnog imama Islamske zajednice Bošnjaka u Sjevernoj Americi novoizabranom predsjedniku SAD

Važnost tolerancije i diplomacije

Senad ef. Agić, glavni imam Islamske zajednice Bošnjaka u Sjevernoj
Americi uputio je čestitku novom
američkom predsjedniku Baracku
Obami, koju prenosimo u cjelosti:
Assalaamu Alaikum! Senator Barack Obama, Izabrani nastupajući
predsjednik Sjedinjenih Američkih
Država. Dragi gospodine, izabrani
nastupajući Predsjedniče, želim
uzeti ovu priliku da vam čestitam, u

ime Islamske zajednice Bošnjaka u
Sjevernoj Americi (IABNA,) što ste
izabrani četrdeset i četvrtim predsjednikom Sjedinjenih Američkih
Država. Tokom proteklih dvadeset i jedan mjesec vaša kampanja
je bila inspiracija milionima ljudi,
uključivši bosanske Amerikance
koji žive u Sjedinjenim Državama,
a vaša pobjeda izborne večeri je
bila povijesnog značenja.

Vaš izbor označava ne samo novi
smjer u američkoj politici, nego
isto tako i najavljuje novi početak
za cijeli svijet. Ja vas podstičem
da pamtite i ostanete vjerni svojoj poruci o važnosti tolerancije i
diplomacije, kao i pružanja ruku
„preko političkog hodnika” i da
čujete šta oni koji se ne slažu imaju reći. Poruka promjene, nade i
jedinstva u vašoj kampanji je bila

osvježavajuća i ponovno je postavila svjetsko poštovanje i podršku
Sjedinjenim Državama.
Još jednom, u ime IABNA-e,
čestitke na vašoj povijesnoj pobjedi.
S pozdravom, Dr. Senad. ef. Agić,
Glavni imam Islamske zajednice
Bošnjaka u Sjevernoj Americi,
Imam Islamskog kulturnog centra
Čikaga.

New York

Špirić pred Vijećem
sigurnosti UN-a
Kao posebno važne korake naglasio je zakone o reformi
policije, prijedlog zakona o javnim putevima, prijedlog
zakona o zrakoplovstvu, prijedlog zakona o Agenciji za
pružanje usluga u zračnoj plovidbi, te prijedlog zakona
o Agenciji za razvoj informacionog društva.
Predsjedavajući Vijeća ministara
BiH Nikola Špirić održao je govor
u petak 5. decembra 2008. pred
Vijećem sigurnosti Ujedinjenih
nacija u New Yorku, prezentirajući
svoje viđenje rezultata postignutih
u BiH, kao i osjećaj za izazove koji
predstoje.
Špirić smatra da je, uprkos
različitim
međunarodnim
i
domaćim ocjenama koje se mogu
čuti o napretku u BiH, 2008. bila
uspješna godina za našu zemlju.
U ovoj je godini potpisan Sporazum o stabilizaciji i pridruživanju,
otvoreni su pregovori o liberalizaciji viznog režima, ušlo se u
napredniju fazu odnosa sa NATOom kroz intenzivirani dijalog, a
kraju se privode i pregovori sa Svjetskom trgovinskom organizacijom. BiH je također, istaknuo je,
uspjela održati makroekonomsku
stabilnost, prosječna stopa rasta
bruto društvenog proizvoda u
prethodne tri godine je bila iznad
šest posto, zabilježen je i rast plaća,
penzija, zaposlenosti te deviznih
rezervi.
Ocijenio je da je realan izazov s
kojim se BiH susreće visok vanjskotrgovinski deficit, naglasivši
da treba imati u vidu da je to
problem s kojim su se susretale i
ostale zemlje u tranziciji sve dok
kondiciju domaće ekonomije nisu
podigle na nivo zemalja članica.
“Ono što sa sigurnošću mogu
reći je da smo na dobrom putu.
Pored reformskih izazova, izazov
s kojim ćemo se sigurno susretati
u toku 2009. godine, pa i narednih
godina, jeste globalna finansijska,
odnosno ekonomska kriza”, kazao
je.
On smatra da, bez obzira što još
uvijek ne postoje sigurne globalne
procjene dubine krize, kao i

15. decembar 2008.

imajući u vidu ocjene da BiH neće
osjetiti njene direktne posljedice,
zasigurno je da indirektne
posljedice neće zaobići BiH.
Kao posebno važne korake naglasio je zakone o reformi policije,
prijedlog zakona o javnim putevima, prijedlog zakona o zrakoplovstvu, prijedlog zakona o Agenciji za pružanje usluga u zračnoj
plovidbi, te prijedlog zakona o
Agenciji za razvoj informacionog
društva. Kada su u pitanju pregovori o liberalizaciji viznog režima,
Špirić je naglasio da je Vijeće
ministara odmah po otvaranju tih
pregovora formiralo radnu grupu
za pregovore, a po uručenju Mape
puta radna grupa je zadužena da
u najkraćem roku sačini akcioni
plan za ispunjavanje obaveza iz
Mape puta, koji je i usvojen na 57.
sjednici, održanoj 29. jula ove godine.
“Cijenimo da je kraj 2009. i
početak 2010. godine vrijeme u
kojem će građani BiH koristiti
benefite “bijelog šengena”, dodao
je.
Ocijenio je da poslednji dogovor
koji je Brisel pozdravio, a koji su
lideri tri političke partije - SNSDa, SDA i HDZ-a, postigli u Bosanskom Šamcu 8. novembra ove godine, predstavlja solidnu osnovu
za ispunjenje i preostalih uslova
i ciljeva što bi stvorilo osnov za
donošenje konačne odluke o zatvaranju OHR-a.

Locirani u srcu bosanske zajednice!

LEMAY INTERNAL MEDICINE

Treba li vam klinika do koje možete doæi za
nekoliko minuta i gdje svoje zdravstvene
probleme možete opisati na bosanskom
jeziku?
Trebate li doktore koji æe pristupiti vašem
problemu kao svom vlastitom?
Nazovite nas: 314-543-5984
i na bosanskom jeziku
Zakažite apointment.

LEMAY INTERNAL MEDICINE
Moderna medicina.
Tretman sa razumijevanjem.
Josef Wood,
doktor medicine

Emir Keriæ,
doktor medicine

Residency:
St. John’s Mercy,
St. Louis

Residency:
SLU Hospital
Forest Park Hospital

Medicinski Fakultet
University of Illinois

Veliki potencijali Alžira, Libije, Kuvajta, Katara pružaju
šansu bh poslovnim ljudima

Spas za bh kompanije u
zemljama na istoku?!
Jedino što se vidi kao izlaz u ovom trenutku, kada BH Vijeće ministara
još uvijek nije poduzelo ni najmanji korak, pa čak ni da održi vanrednu sjednicu ili izradi strategiju izlaska iz krize, odnosno amortizacije
kriznih udara, čini se da su naftom bogate države Istoka
Velika svjetska ekonomska kriza, sa malim
zakašnjenjem počinje da trese i Bosnu i
Hercegovinu. Iako privreda u poslijeratnim godinama nije uspjela stati na noge,
te se očekivalo da kriza neće moći napraviti značajnije potrese na polju ekonomije,
posljednjih sedmica se ispostavilo da
takva očekivanja nisu bila racionalna. Veliki broj domaćih preduzeća već uveliko
otpušta radnike, a poslovanje je dovedeno na tzv. topli režim, pred samo gašenje
preduzeća, prije svega onih malih i srednjih.
Jedino što se vidi kao izlaz u ovom trenutku, kada BH Vijeće ministara još
uvijek nije poduzelo ni najmanji korak,
pa čak ni da održi vanrednu sjednicu ili
izradi strategiju izlaska iz krize, odnosno
amortizacije kriznih udara, čini se da su
naftom bogate države Istoka. Upravo su
one prošle i početkom ove godine, zbog
visokih cijena naftnih derivata, akumulirale dovoljno sredstava, tako da mogu
osigurati realizaciju velikih razvojnih
projekata, uprkos ekonomskoj krizi koja
potresa svijet.
Ambasadori BiH u nekoliko takvih zemalja ocjenjuju da upravo ovoj činjenici bh.
kompanije, posebno građevinske, trebaju
posvetiti dužnu pažnju. Jer, na tržištima
zemalja u kojima zastupaju interese BiH
ima dovoljno prostora i nude svaku vrstu
pomoći našim firmama. Najoptimističniji
je ambasador BiH u Francuskoj Almir
Šahović, koji iz ove evropske zemlje nerezidentno pokriva Alžir.
-Alžir, uz malo truda, može postati
najznačajniji privredni partner BiH
van Evropske unije ili barem jedan od
najznačajnijih. To je zemlja pet puta veća
od Francuske, zemlja koja je druga ili
treća na svijetu po rezervama prirodnog

plina - kaže ambasador Šahović za “Dnevni avaz”.
On podsjeća da su rekordne cijene nafte
u proteklom periodu Alžiru omogućile
da dosta svježeg novca ulaže u razne, uglavnom infrastrukturne projekte.
-Alžir realizira dugogodišnji program
ulaganja u infrastrukturu, vrijedan 150
milijardi dolara - kazao je ambasador,
dodajući kako su tokom prve privredne
konferencije Alžir-BiH, održane u maju,
već ostvareni određeni kontakti kompanija.
Mjesta za građevinske firme ima i na
tržištu Libije, tvrdi naš ambasador u
toj zemlji Ferhat Šeta. On podsjeća da
u Libiji, u kojoj postoji izuzetno dobro
raspoloženje za firme iz BiH, već radi
između 1.500 i 1.700 naših radnika, uglavnom građevinara.
-Osim 15 firmi koje su već zastupljene
na libijskom tržištu, trenutno su u toku
i pregovori o ulasku “Širbegović Grupe”,
trebinjskog “Neimara” i tuzlanskog
“Giproma”. Njima i ostalim kompanijama,
Ambasada pomaže u svim aktivnostima kazao je Šeta.
Raspoloženje za rad sa bh. kompanijama
postoji i u Kuvajtu, gdje je u toku realizacija nekoliko velikih projekata.
-Gradi se cijeli grad na jednom kuvajtskom otoku. Tu je prilika za naše firme.
Pitanje je jedino koliko su spremne i
konkurentne da nastupe na kuvajtskom
tržištu - kaže ambasador BiH u toj zemlji
Jasin Ravašde.
Također i ambasadorica BiH u Kataru
Azra Kalajdžisalihović najavljuje da će
početkom naredne godine između ove
dvije zemlje biti potpisan sporazum o
angažiranju bh. radne snage u bogatom
Kataru.

Medicinski Fakultet
Univerzitet u
Banja Luci

2900 Lemay Ferry Road Suite 208
St. Louis, MO 63125
314-543-5984

Designed by the Bosnian Media Group

Igrač sedmice

Amel Komić				

Razgovarao: Semir Đulić

Sigurno postoji dosta načina na koji svaki Bosanac može pozitivno i uspješno prezentovati svoju
zemlju u sredini u kojoj živi i djeluje. Neko to postiže u domenu kulture, nauke, muzike, mode, a neki
zapaženim rezultatima u sportu. Poznato je da je nogomet za nas Bosance najvažnija sporedna stvar
na svijetu i svakako se radujemo svakom uspjehu našeg čovjeka na tom polju. Upravo jedan takav
uspješan mladi čovjek i sportaš jeste Amel Komić čije se ime prije nekoliko dana pojavilo na web
stranici www.scacsports.com. Ovaj uspješni student i sportaš zaslužio je to izvanrednom igrom i sa
četiri postignuta gola. Bila je to dobra prilika da porazgovaramo sa Amelom o njegovim dosadašnjim
podvizima i planovima za budućnost.

Prije nego se dotaknemo nogometa
možeš li nam se kratko predstaviti?
Rođen sam u Bosni i Hercegovini preciznije u Banja Luci, a moji roditelji,
otac Hasan i majka Daira, su rodom
iz Bosanske Krupe. Tokom agresije na
BiH protjerani smo sa svojih ognjišta
i u avgustu 1993. dolazimo u USA,
država Georgia gdje i danas živimo.
Poznato je da ovdje nogomet svakako
nije najvažnija sporedna stvar na svijetu. Kako si i kada si se počeo baviti
tim sportom i zašto baš nogomet?
Nogomet igram otkako znam za sebe.
Teško je objasniti zašto, ali to je nešto
sto sam oduvijek volio i sport je igrao
veliku ulogu u formiranju moje ličnosti.
Dok sam bio dijete, Dennis Bergkamp
je bio moj najdraži igrač i želio sam da
igram kao on. Posebno sam cijenio njegovu nevjerovatnu tehniku i kretanje
na terenu. Zlatan Ibrahimović je takođe
jedan od mojih idola jer je on korpulentan igrač čija su ravnoteža, tehnika
i vještina nogom podjednako dobri.
Vjerovatno otuda potiče i moja želja
da igram u napadu. Trenutno igram za

Oglethorpe University manji Art College u Atlanti. Naš tim igra u SCAC
ligi koja važi za jednu od najkompetentnijih nogometnih liga u okviru
NCAA. Mi smo veoma uspješna ekipa
i dvije godine uzastopno smo osvajali
drugo mjesto. Ova posljednja sezona je
bila teška za nas jer smo izgubili dosta
igrača i sezonu smo počeli sa šest novih
igrača kojima je ovo bila prva sezona.
Zbog toga smo na početku imali nekoliko poraza od timova od kojih smo realno bolji što smo pokazali u završnici
kada smo od šest susreta zabilježili pet
pobjeda.
Svakako da su tvoje dobre igre i
pogodci, deset golova i tri asistencije
doprinijeli uspjehu tvoga tima. Šta
ako zbog tvoje dobre igre stigne poziv
od nekog iz BiH ili evropskog tima?
Dok sam bio mlađi sanjao sam o tome
da jednog dana igram nogomet kao
profesionalac. Međutim, tokom svog
školovanja razvio sam poseban interes za biologiju i mislim da sam što
se tiče nogometa postigao ono što sam
planirao. Svjestan sam da sam dobar
igrač na ovom nivou takmičenja, ali
nisam tog kalibra da bih mogao igrati
za neki evropski tim.
Kako onda vidiš svoju nogometnu
budućnost ?
Nogomet je uvijek bio važan dio mog

života mislim da će tako i ostati. Nadam
se da ću biti u mogućnosti da nastavim
da igram u raznim amaterskim ligama
i tako ostanem u vezi sa nogometom.
Takođe, uživam da radim sa mladim
igračima i bilo bi mi drago da jednog
dana budem trener omladinaca.
Uspjehe na sportskom terenu prate i
uspjesi na edukativnom usavršavanju.
Kakvi su planovi na tom polju?
Trenutno sam okupiran time da diplomiram biologiju i kemiju na Oglethorpe University, a nadam se da ću na ljeto
2009. biti primljen na studij medicine.
Još nisam sasvim siguran koje polje
medicine želim da usavršim, ali mislim
da bi karijera u sportskoj ortopediji bila
vrlo dobra jer bih bio u mogućnosti da
ostanem u vezi sa svijetom sporta.
Na kraju, šta bi preporučio svojim
vršnjacima kao i mlađoj generaciji
Bosanaca?
Moj savjet ostaloj Bosankoj omladini
bi bio da u potpunosti iskoriste sve
mogućnosti koje im život pruži. Ja sam
zahvalan svojoj porodici koja je teško
radila da bi mi omogućila da ostvarim svoje ambicije. Bez obzira za što
ste strastveno zainteresirani, slijedite
svoje ciljeve do maksimuma svojih
mogućnosti, kako se ne bi ste jednog
dana osvrnuli iza sebe i pomislili šta se
moglo dogoditi da ste samo malo više

uložili truda.
Nama na kraju ostaje samo da Amelu
poželimo mnogo uspjeha u životu i
radu, a Amelovim roditeljima poruka
da sa pravom mogu biti ponosni na
svoga sina.

Svjetski a naš

Vedad Ibišević
najbolji
strijelac
Bundeslige

U 16. kolu njemačke Bundeslige na
Allianz Areni snage su odmjerili
vodeći na tabeli Hoffenheim i aktuelni šampion Bayern. U izrazito
dramatičnom meču Hoffenheim je
prvi došao do gola, pogotkom našeg
reprezentativca Vedada Ibiševića
u 49 minuti, kojem je ovo bio 18
pogodak u sezoni, čime je ubjedljivo
prvi strijelac u Njemačkoj.
Bayern je potom agresivnijom igrom
stigao do poravnanja rezultata preko
Philipa Lahma u 60 minuti. Gol odluke pao je u sudijskom produžetku
kada je italijanski reprezentativac
Luca Toni pogodio. Ovom pobjedom Bayern se izjednačio na tabeli
sa Hoffenheimom, no klub naših
internacionalaca Vedada Ibiševića
i Sejada Salihovića ipak boljom gol
razlikom ostao na čelu Bundeslige.

Kassel – Njemačka: dijaspora potvrdila da jedinstvo
Bošnjaka nema alternativu!

PRESS RELEASE

Missouri Foundation for Health
finansira projekat namijenjen bosanskoj
lokanoj zajednici

Jedinstvo Bošnjaka
prije svega
Naredni skup je planiran za početak
godine i biće održan u glavnom
gradu Njemačke

Ocjena problema drogiranja i stanja duševnog zdravlja
stanovništva bosanske lokalne zajednice
St. Louis, 4 decembar 2008. The Missouri Foundation for Health
(MHF) odobrila je iznos od 49.033 dolara za jednogodišnji projekat istraživanja problema drogiranja i duševnog zdravlja u bosanskoj lokalnoj zajednici, koji će uraditi The Missouri Institute
of Mental Health (MIMH), University of Missouri-Columbia.
Projekat pod nazivom “Faktori koji utiču na stanje duševnog
zdravlja i pojavu upotrebe droga među bosanskim izbjeglicama
u Saint Louis-u” je počeo prvog decembra 2008, a projekat vodi
glavni istraživač Dr. Ajlina Karamehić-Muratović (MIMH), uz
saradnju Dr. Hisako Matsuo, sa Saint Louis University i Dr. Wai
Hsien Cheah, Southern Illinois University Edwardsville.
“MFH smatra da postoje ozbiljni problemi u pogledu duševnog
zdravlja i upotrebe droga na teritoriji cijele države” izjavio je Dr.
James R. Kimney, predsjednik MHF. “Stanovništvo koje potiče iz
drugih dijelova svijeta ima još i dodatne probleme, zbog nedovoljnog poznavanja jezika, razlike u kulturi i običajima, te zbog
otežanog pristupa zdravstvenoj zaštiti. Finansiranje programa
koji omogućavaju bolje razumijevanje potreba lokalnih zajednica pomaže da se uklone postojeće razlike u oblasti zdravstvene zaštite, sa ciljem da svi stanovnici države Missouri dobiju
potrebnu pomoć.”
Odobreni novčani iznos predstavlja dio višegodišnje finansijske
pomoći koju MHF namjenjuje istraživanju problema upotrebe
droga i duševnog zdravlja stanovništva, što obuhvata opšte i
namjenske istraživačke projekte. Kada se kroz ovakve radove
ustanove faktori koji utiču na pojavu drogiranja i probleme
duševnog zdravlja bosanske lokalne zajednice, tada će se zdravstveni sistem i medicinske ustanove uspješnije prilagođavati njenim potrebama.
“Krajnji cilj projekta je unapređenje zdravstvene zaštite bosanskog stanovništva ovdje,” kaže Dr. Karamehić-Muratović.
”Teškoće sa jezikom i razlike u shvatanjima u vezi duševnog
zdravlja i upotrebe droga su ozbiljne prepreke uspješnom zadovoljavanju zdravstvenih potreba ove zajednice. Naš projekat
zahtijeva učešće stanovništva u svim fazama njegove izrade,
kako bi se na taj način iskazale stvarne potrebe ove zajednice
i omogućilo rješavanje postojećih problema,” objasnila je ona.
Projektni tim planira da se po prvi puta prikupe kompletni podaci o stanju duševnih bolesti, broju duševnih bolesnika i problemu upotrebe droga među bosanskim stanovništvom. Projekat
podržavaju, između ostalih, Bosnian Media Group, Islamic
Community Center, The Association of the Survivors of the
Srebrenica Genocide, kao i nekoliko bosanskih poslovnih organizacija.
MIMH je angažovan na projektima istraživanja, procjene,
obučavanja i osposobljavanja, koje obavlja za The Missouri Department of Mental Health, druge državne ustanove i agencije,
kao i za sve koji su zainteresovani za razvoj djelatnosti i politiku
u oblasti duševnog zdravlja.
MFH radi na unapređenju zdravstvene zaštite, u nastojanju
da svi ostvare ista prava i mogućnosti za dobijanje kvalitetnih
zdravstvenih usluga, te na uvođenju pravovremene zdravstvene
zaštite i stvaranju uslova za zdraviji život stanovništva.

Hladno vrijeme, snijeg i poledica na putevima nisu spriječili da se na manifestaciju
“Jedinsvo Bošnjaka” održanu u organizaciji
Zajednice sandžačke dijaspore u subotu 22.
novembra, u Kasselu odazove veliki broj
gostiju. Uz eminente goste iz Domovine i Dijaspore, preko 350 prisutnih je imalo zadovoljstvo družiti se tokom više od četiri sata
bogatog programa.
Manifestacija u Kasselu je, a to je jednodušna
ocjena, potpuno ostvarila svoj cilj. Iz
obraćanja prisutnih se jasno vidjelo da je
svijest Bošnjaka o sebi i o izazovima vremena u kojem živimo potpuno sazrela. Još
jednom je naglašen značaj čuvanja svojih institucija i svojih predstavnika uz poštivanje
univerzalnih principa slobode i kritičkog
promišljanja.
Skupu su prisustvovali Glavni muftija IZ u Srbiji Muamer ef. Zukorlić, specijalni izaslanik
reisu-l-uleme Mustafe ef. Cerića muftija vojni Ismail ef. Smailović, muftija IZ Bošnjaka
u Njemačkoj Mustafa ef. Klanco, hafiz Aziz
Alili, najbolji učač Kurana na Balkanu, te
brojni gosti iz Berlina, Pariza, Frankfurta i
drugih gradova širom Njemačke i drugih
država
U ime domaćina iz Kassela skup su pozdravili Ahmet Ahmatović, predstavnik Zajednice
sandžačke dijaspore iz Kassela te imam Haris
ef. Kalač. Nakon dobrodošlice domaćina
hafiz Aziz Alili je učenjem Kur’ana razgalio
duše prisutnima. Veličanstven je bio ambijent u kojem niko od prisutnih u prepunoj
sali ne progovara dok se izgovaraju Božije
riječi. To je ostavilo snažan utisak na sve
prisutne.
Nakon domaćina skup je poselamio i glavni
imam Islamske zajednice Bošnjaka u Francuskoj, Harun ef. Hodžić. Dok se obraćao
upitao je prisutne: “Dali ste vi koji ste večeras
ovdje došli, Bošnjaci?” Kada je dobio potvradan odgovor upitao je: ”A da li ste srpski
muslimani?” Tada je nasato žagor po sali.
Upitao je ponovo: ”Zaista, da li ste Srbi is-

lamske vjere?” Svi prisutni su uglas povikali:
“Bože sačuvaj!” A zatim je dodao: ”E vidite,
ovaj muftija što večeras sjedi s vama ovdje i
svi mi skupa se borimo za dostojanstvo i čast
Bošnjaka, na našim sandžačkim prostorima,
a tamooni vas imenuju srpskim muslimanima, služeći se retorikom iz najmračnijih
vremena po bošnjački narod. Ja sam siguran
da ćete ostati dostojanstveni u svom stavu i
podršci.”
Predsjednik Zajednice sandžačke dijaspore
Edin Salković se u svom obraćanju zahvalio
donatorima navodeći da su oni najzaslužniji
za naše večerašnje okupljanje. “Kažu da
ljubav koja ne inspiriše nije prava ljubav.
Sandžak i Bosna su naša ljubav koja nas
inspiriše da organizujemo ovakve manifestacije na kojima se družeći upoznajemo i o
sebi saznajemo. Bošnjaci su do Berlinskog
kongresa bili i fizički i duhovno jedinstveni,
na Berlinskom kongresu prvo je Bosna otrgnuta, a 1912. god. Sandžak je doživio sličnu
sudbinu, možda čak i goru jer je podijeljen
na dva dijela. Više od sto godina neki centri
moći rade na cijepanju i dijeljenju Bošnjaka,
ali naš narod je uvijek na najbolji način
znao odgovoriti da ne postoji ovozemaljska
sila koja ga može podijeliti, a to mi večeras
na ovaj način najbolje manifestujemo”–
zaključio je Salković.
U ime Reisu-l-uleme Mustafe ef. Cerića
skupu se obratio vojni muftija Ismail ef.
Smajlović, koji je između ostalog kazao:
“Počašćen sam što sam dobio ovu naredbu
od našeg uvaženog reis-efendije da mogu
danas ovdje vas poselamiti u njegovo ime i
sa vama podijeliti neke impresije a posebno
kada je u pitanju jedinstvo Bošnjaka.
Neko prije mene reče Sandžaklije su branile
jedinstvo Bošnjaka u Bosni i Hercegovini
za vrijeme agresije. Ja kažem, Sandžaklije
su odbranile jedinstvo Bošnjaka u Bosni i
Hercegovini i trebaju ustarajati i odbraniti
jedinstvo Bošnjaka i u Sandžaku. Neki ovdje među vama su i moji ratni saborci i ja ih
ne mogu doživjeti nikako drugačije nego
kao svoju braću. A što se tiče nas iz Bosne
i Hercegovine uvjeren sam i ispred Rijaseta
mogu govoriti, pružićemo svu potrebnu
podršku, da se očuva dostojanstvo Bošnjaka
u Sandžaku, njihova čast, njihove porodice,
a prije svega njihova vjera islam i odrednica
Bošnjak. Muftija Muamer ef. Zukorlić to na
najbolji način u Sandžaku sprovodi, no kada
je nešto vrijedno, ono uvijek nađe one koji to
ne mogu podnijeti, i to žele uništiti.
Želio bih vam poručiti i vama ovdje da
sam obradovan vašim brojem, vašim

raspoloženjem, vašim gostoprimstvom,
vašom željom da pomognete svoj rodni kraj.
Da bi sve to mogli postići morate očuvati
onu homogenu sandžačku porodicu u kojoj
se zna ko je babo, ko majka, ko treba da sluša
a ko treba da se sluša. Mi u Bosni smo svjesni
vaše snage i tog potencijala koji vi u dijaspori imate. Iskoristite ga na najbolji mogući
način.
Želim vam još kazati da sam sretan kada
čujem da u dijaspori pravite i kupujete kuće,
u kojima ćete dostojanstveno živjeti, jer
kuća je ograda za porodicu, u kojoj treba
da uživa Božije blagodati, svoje vjere, jer da
nema kuće, bili bi nezaštićeni, izloženi svim
mogućim šejtanskim spletkama i vaša porodica bi se rastočila. Molim Uzvišenog Allaha da nas sve ojača, da se rastoče spletke,
kojima nam se želi nanijeti zlo, da poštujemo
svoje prvake, da ne slušamo dezinformacije
koje nam se žele predstaviti kao prave informacije već ovako direktno, poslušajte jedni
druge!”
Dok se skupu obraćao muftija Islamske zajednice Bošnjaka u Njemačkoj Mustafa ef.
Klanco, koji je u svom izdašnom obraćanju
napravio paralelu između jedinstva među
prvim generacijma muslimana koje trebaju
da nama budu primjer i metoda u salu je
ušao i Muamer Hukić sa velikim brojem
članova svoje porodice. Oduševljenje i
aplauz su ispunili salu pozdravljajući evropskog prvaka u profesionalnom boksu rodom
iz Ugla kod Sjenice. Javnosti je poznato da
ovaj vrhunski sportista nikada ne zaboravlja
sa ponosom istaći svoje sandžačko porijeklo
i ovo veče uopšte nije žalio vremena da se
druži sa svima prisutnima koji ga ni jednog
trena nisu ostavljali samog u želji da se sa
njim upoznaju, razgovaraju i fotografišu.
Potom je glavni muftija Islamske zajednice u
Srbiji Muamer ef. Zukorlić nadahnuto govorio više od pola sata. Prenosimo dio njegovog izlaganja:
“Došao sam ovdje da se susretnemo, jer energija kojom zračite je najvažnija stvar koju
vi nosite u vašim srcima i vašim glavama
to se ne može oteti. I zaista me to čini jako
srećnim i osjećam snagu, dakle naš narod
ima veliku snagu ali treba omogućiti da je
ispolji. Tema današnjeg susreta je jedinstvo,
čuli ste i ajete i hadise i sve ove divne poruke.
Ja ću pokušati da ukažem na par stvari vezanih za ovu vrijednost.
Jedinstvo spada u najskuplje vrijednosti svakog, pa i za mene. Drugim riječima prema
tome se mjeri kvalitet i stepen razvijenosti
jednoga naroda. Da bi mogli biti jedinsteveni oni moraju biti slobodni ljudi. Naša historija posljednjih stoljeća govori da mi nismo
slobodni. Dešavale su se važne stvari, evo
navešću dva primjera iz IZ. Kada je formiran
Rijaset u Sarajevu krajem 19. vijeka to je bio
važan događaj, formirana je jedna nova institucija koja je pokazala da može odgovoriti
potrebama muslimana u savremenom dobu.
Ali zaboravljamo jednu činjenicu da je odluku o tome donio tadašnji car Austo-Ugarske
Franjo Josip. Dakle odluku o tadašnjoj institucionalizaciji zajednice nisu donijeli muslimani. Sljedeci događaj je 1930, objedinjenje
IZ bivše Jugoslavije, ali znate kako? Kralj
Aleksandar Karađorđević donosi odluku o
tome. Zašto ovo ističem? Jer ovo potvrđuje

da taj narod nije sposoban da sam sa sobom
vlada nego treba neko drugi da mu određuje
šta je dobro za njega, a šta nije, treba mu tutor.
O čemu se radi? Upravo ono što se dešava
sa IZ i pokušajem agresije na nju. Zašto se
desilo? Mnogo je razloga ali osnovni je što
smo mi pokazali da možemo sami da se organiziramo. Prvi puta donošenjem Ustava
IZ u BiH 1998. objedinile su se Islamske
Zajednice Sandžaka, Bosne i Hercegovine,
Hrvatske i Slovenije. To je prvi puta na
području cijelog muslimanskog Ummeta
da su se muslimani objedinili dobrovoljno.
Bez čizme i mačuge nekoga vlastodršca. To
je bio okidač našim neprijateljima na ovim
prostorima, jer dešava se nešto za šta ranije
muslimani nisu bili kadri. I da znate to je jedan od ključnih uzroka i to je jedan od naših
kvaliteta. Jer su oni mislili da nastave to
mračno vrijeme dvadesetoga vijeka, da oni
određuju gdje će biti centri muslimanima i
ko im je najbolji da ih vodi. No, to vrijeme
je prošlo. Jedinstvo je ostvareno kako među
zajednicama navedenih zemalja uključujući
i dijasporu. A posebno kada su uvezana dva
centra, Sarajevo i Novi Pazar. To je bio znak
da nas se treba riješiti. Ovo govorim da znate
da je važno da je IZ ovo nadišla. A i samo
pitanje je nadišlo IZ. Ovo je naš bošnjački
oslobodilački pohod, namjerno govorim
ovim jednostavnim jezikom, kao i u Novom
Pazaru. Ovo je vraćanje slobode i dostojanstva našemu čovjeku. Mi sada imamo ljude
koji sada ovo hoće, smiju i umiju da govore.
Prema tome sada Srbija ima problem. A do
sada smo mi imali problem sa Srbijom. Jer
sada oni koji su prihvatili da obave nečastan
posao to sada nisu uspjeli uraditi i postali su
problem i njima i samima sebi. Jer nisu uspjeli da odrade lovački posao kako su imali
zadatak. A mi nismo popustili ni malo.
Bili smo fini jer smo vjerovali nakon što su
uzeli sva naša nacionalna, politička privredna i kulturna prava da nam neće uzeti barem
ovo vjere što imamo. No, pogriješili smo u
procjeni i to su htjeli da nam uzmu. Ali hvala
Bogu nisu uspjeli i sada ćemo mi pokrenuti
stvar u drugom smjeru da vratimo sve ono
što su nam uzeli. Jer saznanje da živimo u
državi koja je dirnula u ono sto ni najveće
diktature ne rade, a oni su to uradili, mi se
tu osjećamo jako nesigurnim i zato ćemo se
sada boriti da vratimo kompletnu slobodu.
Ovo što govorim, govorim sa pokrićem.
Kakvim pokrićem? Sandžak sa Medresama,
sa Fakultetom, sa Univerzitetom, koji daje
svake godine skoro 400 diplomanata, desetine magistranata i doktoranata je kapacitet koji može da se izbori za svoja prava po
svim poznatim međunarodnim demokratskim normama”.
U završnom dijelu programa prisutni su
uživali u sevdalinki Rize Hamidovića, legende sevdaha koji je još jednom potvrdio
svoje veliko umijeće.
Prepuni utisaka prisutni su tek iza ponoći
počeli napuštati salu i istim onim ledenim
putevima odlaziti svojim kućama. Naredni
skup je planiran za početak godine i biće
održan u glavnom gradu Njemačke. Bošnjaci
porijeklom iz Sandžaka i svi prijatelji Zajednice sandžačke dijaspore se već raduju narednom susretu.

THE ASSOCIATION OF SURVIVORS
OF THE SREBRENICA GENOCIDE
P. O. BOX 16355, ST. LOUIS, MO 63125-6355
St. Louis, 13. novembar 2008.
Udruženje preživjelih srebreničkog genocida iz St. Louis, SAD,
poziva sav slobodarski svijet da se najoštrije suprostavi ponovo
pokrenutoj istrazi od strane Okružnog tužilaštva Bijeljina, protiv Nasera Orića, bivšeg komandanta Armije RBiH u Srebrenici,
ratnog komandanta bosanskih snaga u Srebrenici, zbog navodnih ratnih zločina počinjenih 1992. i 1993.
Porodice ubijenih Srebreničana, članova našeg Udruženja,
ubijenih kao posljedica zločina genocida, nasilnog etničkog
čišćenja i agresije, doživljavaju ponovnu istragu protiv Nasera
Orića kao uvredu, ljudskog dostojanstva i časti, kao poraz slobode i demokratije, kao ništenje istine i pravde.
Ubice Srebreničana slobodno hodaju po Srebrenici, bave se biznisom, gaje svoje sinove i školuju ih, a Naser Orić, koji je zajedno s preživjelim Srebreničanima izdržao golgotu srebreničkog
genocida ponovo leži u pritvoru. Znamo mi da su kojekakvi haški
trgovci željeli Nasera vidjeti u doživotnom zatvoru kako bi se
našlo opravdanje za ono što su Srbi učinili u Srebrenici 1995. godine, ali isto tako miznamo da dok god ima i jednog preživjelog
Srebreničana, istina će pobijediti. Svaki dan novog pritvora za
Nasera je još teža uvreda za naše žrtve. Udruženje preživjelih
srebreničkog genocida poručuje čitavom demokratskom i civilizovanom svijetu da je neminovna pobjeda pravedne borbe
srebreničkih Bošnjaka, jer su se oni borili za spas golih života, za
spas svoje vjere, nacije i države. Srebreničani, i pored teških uslova života i golgote u opkoljenoj Srebrenici, nisu činili zločine i
nisu činili genocid. Naser Orić je očajan i hrabar oficir, zaštitnik
izgladnjelih i preplašenih srebreničkih Bošnjaka, satjeranih u
«koncentracioni logor na otvorenom», u što je grad pretvoren
već tokom ljeta 1992. Udruženje preživjelih srebreničkog genocida podsjeća demokratski svijet i traži od njega da novi pritvor
za Nasera Orića ne smije biti oživljavanje i opravdavanje mrtve
mirotvoračke dogme po kojoj su svi podjednako krivi, jer bi to
značilo definitivni poraz čovjeka i civilizacije i definitivna pobjeda diktature zla i zločina nad demokratijom i slobodom.
Naser Orić je svoju časnu borbu za svoj narod dokazao na
suđenju u Hagu, tražimo da se prestane daljnje maltretiranje
našeg heroja odbrane grada Srebrenice kao i njenog stanovništva
u toku agresije na Bosnu i Hercegovinu!
				
				

Rusmin Topalović
Potpredsjednik Udruženja

Gračanica

Otvorena zgrada za
mlade bračne parove

Širbegović grupa je za 30 dana
izgradila zgradu, u kojoj je
stanove na korištenje dobilo
pet mladih bračnih parova, a
prilikom odabira parova koji
će dobiti stanove na korištenje,
Komisija je posebno vodila
računa o njihovom visokom
obrazovanju, kao i o značaju
za subjekte u kojima su zaposleni.
Cilj je bio pružiti doprinos
školstvu, zdravstvu, privredi,

Na lokaciji Gornja Lipa
- Režići u Gračanici
otvorena je zgrada za
mlade bračne parove,
koja je izgrađena na
osnovu donacije dr.
Harisu Silajdžiću od
vakifa Abdulaziz Saud
Al-Babtaina iz Kuvajta

te radu državnih institucija.
Ugovori o korištenju stanova
biti će potpisani sa Vakufskom
direkcijom iz Sarajeva.
Ceremoniji otvaranja prisustvovali su član Predsjedništva
BiH Haris Silajdžić, premijer Tuzlanskog kantona Enes
Mujić i muftija tuzlanski, Husein ef. Kavazović.

  11

Broj 56, 15. decembar 2008, Godina V
Cijena USA i Canada $1,5,
BiH 1 KM, EU 1,5€

dijaspora
Bosnian American Independent Newspaper

dijaspora
Iskustva iz BiH u SAD-u

Gradonačelnik Tuzle
održao predavanje
na Harvardu
Na poziv Harvard University’s
Kokkalis Program za Jugoistočnu
i Istočno-Centralnu Europu,
tuzlanski gradonačelnik, Jasmin
Imamović, održao je predavanje o svom iskustvu u vođenju
multietničkog grada
Do sada su na Kokkalis programu predavači
bili i Predsjednik turske vlade, Recep Tayyip
Erdogan, Predsjednik Srbije, Boris Tadić,
kao i nobelovci Orhan Pamuk i Shirin Ebadi.
Gradonačelnik Tuzle Jasmin Imamović bio je
i gost u emisji “Vijesti u podne” na Bostonskom Nacionalnom javnom radiju. Upriličen
je i susret sa pomoćnikom direktora Programa za inovacije u upravi USA na Ash Institutu, Christinom Marchand i Caitlin Steirma,
koja je pomoćnica direktora programa, Stephena Goldsmita.
Program za inovacije dodjeljuje prestižne
nagrade najuspješnijim, najkreativnijim i
najinovativnijim državnim službenicima u

USA. Gradonačelnik Imamović održao je
predavanje na temu Vođena tolerancijom,
Tuzla ide ispred.
Nakon Bostona, Imamović je posjetio i Washington DC gdje je na poziv (WB) Svjetske
Banke u sjedištu ove institucije, također
održao predavanje. Ovoga puta tema je bila
Transformacija Tuzle od industrijskog grada
u kulturno-turistički centar.
Naime, stručnjaci u WB koji se bave Kulturnom baštinom, turizmom i urbanizmom
uopše, iskazali su želju, nakon što su se upoznali sa rezultatima rada gradonačelnika
Imamovića, da se susretnu s njim, razmijene iskustva i da što više saznaju o njegovoj
uspješnoj strategiji koju primjenjuje u razvoju svog grada.

New York

Lajčak održao govor pred
Vijećem sigurnosti UN-a
Visoki predstavnik u Bosni i Hercegovini Miroslav Lajčak u petak je održao govor pred
Vijećem sigurnosti UN-a koje je obavijestio o zaključcima koje je krajem novembra donio
Upravni odbor Vijeća za provedbu mira

Unatoč napretku ostvarenom u pogledu euro-atlantskog programa, politička situacija
i dalje je teška, kazao je Lajčak te dodao da
nacionalistički i etnički programi nastavljaju
dominirati nad programom koji bi ustvari
trebao biti bitan – euroatlantski.
Iako visoki predstavnik nije bio precizan
kada su u pitanju krivci za tešku političku
situaciju, u govoru je posebno istaknuo da
su organi vlasti Republike Srpske u brojnim

navratima osporavali institucije, nadležnosti
i zakone države što zahtijeva punu pažnju
međunarodne zajednice.
Posebno je spomenuo da je član
Predsjedništva Haris Silajdžić konstantno zagovarao svoj privatni politički plan, koristeći
svoj položaj i međunarodne forume, poput
Generalne skupštine UN-a, kako bi doveo
u pitanje pravo Republike Srpske na postojanje.

15. decembar 2008.

glas

KBSA

Bilten Kongresa Bošnjaka Sjeverne Amerike		
Saopćenje za javnost

Broj 10 Godina III

Saopćenje za javnost KBSA

KBSA razočaran
Dodik van kontrole
sudskom presudom u
slučaju Rasima Delića

Kongres Bošnjaka Sjeverne Amerike
(KBSA), krovna organizacija koja predstavlja 350.000 Bošnjaka nastanjenih
na teritoriji SAD i Kanade, smatra presudu UN tribunala za ratne zločine u
slučaju generala Armije BiH Rasima
Delića na tri godine zatvora velikim
razočarenjem. KBSA podržava odluku
Delića što se dobrovoljno prepustio UN
tribunalu za ratne zločine, iako su se stvarni zločinci kao Milošević i Karadžić,
koji su odgovorni za etničko čišćenje,

silovanja, masovna ubojstva, genocid i
protjerivanje više od milion Bosanaca,
odupirali, krili i nisu htjeli svojevoljno
ići na suđenje. Više od 20.000 srpskih
ratnih zločinaca su još uvijek na slobodi iako su počinili zločine protiv bosanskih civila, prvenstveno Bošnjaka.
Gospodin Delić je osuđen po jednoj
točki optužnice za grubo postupanje sa
srpskim vojnim licima. General Delić
je bio zadužen za odbranu civila njegove zemlje od agresije od strane Srbije
i srpskih paramilitarnih formacija, dok
je Bosna bila pod embargom na oružje
i nije se imala čime braniti.
KBSA se nada da će žalba na ovu sudsku odluku biti usvojena.
19. septembar 2008.
U ime KBSA
Haris Alibašić, glasnogovornik

Kongres Bošnjaka Sjeverne Amerike
(KBSA), krovna organizacija koja zastupa 350.000 Bošnjaka nastanjenih u
SAD i Kanadi oštro osuđuje nedavne
nacionalističko-separatističke izjave
premijera manjeg bh. entiteta Milorada Dodika da će Republiku Srpsku
voditi ka nezavisnosti od BiH. Manji
entitet je politička i genocidna tvorevina unutar BiH stvorena na krvavo
ugašenim životima nevinih ljudi.
Nacionalistička retorika je Dodikovo
obilježje od kada je došao na vlast u
manjem entitetu. Kao što je već KBSA
upozorio Visokog predstavnika i
međunarodnu zajednicu tako i sada
podvlačimo da je Dodikov glavni
cilj, dok je na vlasti, rušenje suvereniteta, integriteta i stabilnosti Bosne i
Hercegovine. Njegovi komentari su
uvreda žrtvama agresije, genocida i
etničkog čišćenja u BiH.
Nacionalistička retorika gospodina Dodika je van kontrole. Njegovo konstantno raspirivanje nacionalizma je bio jedan od glavnih
razloga za tekuću krizu u BiH kao i
u čitavom regionu. Međunarodna

zajednica ne bi smjela da šuteći sjedi skrštenih ruku dok se ovako napadaju integritet i suverenitet BiH.
Međunarodna zajednica mora zajedno sa probosanskim strankama i
pozitivnim lokalnim političkim snagama da počne sa sveobuhvatnim,
stalnim i dugoročnim ispunjenjem
međunarodnih obaveza prema BiH,
i da osigura sigurnost građana, kao i
međunarodnih investicija, odnosno
jednom riječju slobode i demokracije
u BiH.
Premijer Dodik, i bilo tko drugi, tko
raspiruje nacionalnu netrpeljivost i
koristi se nacionalističkom retorikom
uzrokujući nestabilnost BiH bi morao
odmah biti smijenjen sa pozicije, kao
što i paralelne institucije vlasti, koje
je Dodik kreirao moraju biti rasformirane. Nama je potrebno sveobuhvatno, stalno i dugoročno ispunjenje međunarodnih obaveza prema
Bosni i Hercegovini. Sa Dodikom na
čelu manjeg entiteta, mir i napredak
Bosne i Hercegovine su neostvarivi.
16. oktobar 2008.

Otvoreno pismo Kongresa Bošnjaka Sjeverne Amerike
(KBSA) Ministarstvu inozemnih poslova
Republike Crne Gore (MIP CG)

Novi Pazar

Crnogorski muslimani
nisu teroristi
Milan Roćen, Ministar
Stanka Dragojevića 2
Podgorica, Montenegro
Poštovani Ministre Roćen,
Kongres Bošnjaka Sjeverne Amerike
pozdravlja odluku izvinjenja MIP-a
CG koje ste uputili Bošnjacima i Albancima, i da će istražiti nedavni incident od strane Dragana Sekulovića,
konzula u Generalnom konzulatu CG
u New Yorku, koji je uvrijedio predstavnike bošnjačke i albanske zajednice
prilikom susreta u New Yorku.
Kongres Bošnjaka Sjeverne Amerike
očekuje od Vas i MIP-a da bez odlaganja

preduzmete konkretne i odgovarajuće
mjere protiv konzula Sekulovića, i da
se također dotični putem medija izvine Bošnjacima i Albancima, odnosno
domaćinima koji su priredili sastanak
u Islamskom centru Plav-Gusinje u
New Yorku.
Zahtjevamo da konzula Sekulovića
zbog uvreda sa kojima je pripadnike
islama porijeklom iz Crne Gore uporedio sa “teroristima”, suspendirate sa
mjesta konzula Generalnog konzulata
Crne Gore u New Yorku. Ujedno na
ovu poziciju trebate imenovati diplomatu koji neće imati predrasuda i koji
će voditi otvoreni dijalog sa raznim

Bošnjaci Crne Gore žele mir i suživot
etničkim zajednicima u demokratskoj
zemlji kakva je Amerika, uključujući
bošnjačku zajednicu. U tom kontekstu svi kontakti diplomata i članova
etničkih zajednica moraju biti zasnovane na toleranciji, međuljudskom
poštovanju i temeljima koji čine slobodno, tolerantno i otvoreno društvo
SAD.
Očekujuemo odmah da bez odlaganja
preduzme konkretne mjere, te da i nas,

kao krovnu organizaciju koja predstavlja 350 hiljada američkih i kanadskih
Bošnjake, obavijestite o Vašim potezima.
S poštovanjem,
6. novembar, 2008
U ime KBSA
Amir Čačković
Predsjednik Upravnog odbora KBSA

bilten KBSA

glas

KBSA

Saopćenje za javnost Statutarne Komisije KBSA

Ispitati osnovanost osporavanja
legitimiteta UO KBSA
Na zahtjev Upravnog Odbora Kongresa
Bošnjaka Sjeverne Amerike (UO KBSA)
početkom jula 2008. godine osnovana
je Komisija za usaglašavanje normativnih i pravnih akata KBSA („Komisija“). Cilj Komisije je bio da ispita osnovanost osporavanja legitimiteta UO
KBSA u sadašnjem sastavu bazirano na
postojećim dokumentima KBSA i da
dotične dokumente usaglasi sa trenut-

Saopćenje za
javnost Kongresa
Bošnjaka Sjeverne
Amerike (KBSA)
Kongres Bošnjaka Sjeverne Amerike
(KBSA), u ime sjevernoameričkih
Bošnjaka, traži od Predsjedništva,
Vijeća ministara i Parlamentarne
skupštine Bosne i Hercegovine da
blokiraju zaključivanje međudržavnog
sporazuma između BiH i Crne Gore,
sve dok zvaničnici države Crne Gore
ne upute zvanično izvinjenje za
učešće u agresiji na BiH i genocidu
nad Bošnjacima. Bosna i Hercegovina je 2006. priznala Crnu Goru a da
zvanično izvinjenje Bosni i Hercegovini i porodicama žrtava nije ni bilo postavljeno kao uvjet za priznavanje. KBSA
smatra da međudržavni sporazum
BiH i Crne Gore može biti zaključen
tek nakon zvaničnog izvinjenja Crne
Gore. Javnosti je poznato da je Crna
Gora Republici Hrvatskoj platila ratnu odštetu u iznosu od 400.000 eura
zbog stradalih krava tokom agresije
na Dubrovnik. Isto tako političari
BiH ne smiju zaboraviti učešće Crne
Gore, sa Srbijom, u agresiji i genocidu, što ih obavezuje da moraju insistirati na ovom minimalnom zahtjevu
- zvaničnom izvinjenju od Crne Gore.
KBSA posebno zahtjeva od zvaničnih
organa BiH da od vlasti Crne Gore ultimativno zatraže da konačno saopće
istinu porodicama 86 državljana Bosne
i Hercegovine koji su 1992. godine
uhapšeni na Crnogorskom primorju
i deportirani Karadžićevoj policiji u
tzv. Republiku Srpsku. Također da
bez odlaganja počinioci ovog gnusnog zločina konačno budu sudski
kažnjeni. Napominjemo da je aktuelni
premijer Crne Gore Milo Đukanović,
za vrijeme hapšenja bh. izbjeglica
1992. godine bio na istoj funkciji, što
ukazuje o njegovoj direktnoj odgovornosti za ovaj zločin. Također iz razloga
više od 16 godina prikrivanja zločina i
nekažnjavanja počinioca zahtijevamo
od zvaničnih organa BiH da uskrate
najavljenu posjetu Đukanovića!
KBSA, uz podršku BiH javnosti i
patriota, nastavit će da se zalaže da
državljani BiH imaju tretman koji imaju građani drugih država.
15. novembar 2008.
U ime KBSA
Haris Alibašić
Glasnogovornik KBSA

nim stanjem i pozicijom KBSA.
UO je dao Komisiji rok do 15. novembra da se oglasi sa svojim zaključcima.
Ovim povodom, Komisija izdaje sljedeće
saopćenje za javnost:
Kratak sadržaj:
1. KBSA treba da zadrži Statut kao glavni
radni dokument,
2. Izmjene Statuta KBSA su u toku i treba
da odraze promjene i razvoj KBSA kao
neprofitne organizacije,
3. Bylaws treba da se zadrži, ali u
predloženoj ispravljenoj formi, i kao
takav da omogući KBSA sticanje statusa
neprofitne organizacije,
4. Osnivanje budućih Koordinacija
KBSA mora ići po ustaljenoj proceduri i
ostaje isključivo u nadležnosti UO KBSA,
s tim što bi Koordinacije trebale izvršiti
pojedinačnu registraciju na nivoima
svojih država-domicila,
5. Organizovanje Komiteta i ukidanje
Koordinacionog Savjeta radi poboljšanja
rada KBSA,
6. Prijedlog promjene održavanja Kongresa na biennialnoj bazi (svake dvije
godine),
7. Pitanje osporavanja proceduralnih dijelova Kongresa u St. Luisu 2008 godine,
8. Osuda napada na pojedine članove UO
u javnosti,
9. Jačanje medijske kampanje na engleskom jeziku,
10. Zaključak Komisije i potreba za
održavanjem vanredne Skupštine KBSA.
Pojašnjenja:
Detaljno objašnjenje pojedinih zaključaka
Komisije za usaglašavanje normativnih
i pravnih akata KBSA se iznosi u ovom
saopćenju radi boljeg informisanja
javnosti i zainteresovanih stranaka, a bazirano je na potvrđenim činjenicama.
Prijedlozi ove Komisije su:
1. Da KBSA zadrži Statut KBSA kao
svoj radni dokumenat, sa dodatnim preciziranjima tj. izmjenama Statuta. Komisija i dalje radi na ovim izmjenama u konsultaciji sa pravnicima. Ovo su izmjene
koje bi omogućile nesmetani daljnji rad
KBSA. Po završetku, predložene izmjene
će biti priložene javnosti i članovima
KBSA na bosanskom jeziku. Statut mora
biti osnovni pravni akt koji uređuje unutarnju strukturu i odnose pojedinih
članova organizacije. Na osnovu njega se
rješavaju nesuglasice unutar KBSA i njegovih pojedinih članova.
2. Da Statut i Bylaws KBSA budu zvanični
dokumenti KBSA ali da u slučaju
proturječnosti, odredbe Statuta KBSA
kao radnog dokumenta budu primjenjene.
3. Da KBSA zadrži Bylaws KBSA u
izmjenjenoj verziji, te da isti posluži kao
osnova za traženje non-profit statusa
KBSA.
4. Da osnivanje Koordinacija KBSA bude
isključivo u nadležnosti UO KBSA kao i
do sada, s tim da se Koordinacije trebaju
registrirati na nivou države. Ovim se izbjegava prelijevanje sukoba unutar lokal-

nih zajednica na sam KBSA. Upravni odbori pojedinih koordinacija moraju imati
najmanje sedam (7) članova. Koordinacije koje su osnovane nakon Skupštine
u St. Luisu, a bez znanja Upravnog odbora, smatrat će se ilegalnim sve dok UO
ne dostave validno obrazloženje o osnivanju. U protivnom pravnim putem mora
im biti zabranjeno korištenje imena,
obilježja i amblema KBSA.
5. Da se u skladu sa novom strategijom
KBSA ukine Koordinacioni savjet [jer isti
unosi paralelizam u funkcioniranje UO
KBSA i zadire u ingerencije Skupštine] a
da UO formira KOMITETE za politička
i strateška pitanja u odnosima sa institucijama BiH i zemljama u kojima žive
Bošnjaci, te druge Komitete prema potrebama KBSA.
Komisija predlaže sljedeće oblasti djelovanja:
- Komitet za pravna pitanja uključujući
status neprofitne organizacije,
- Inicijativni Komitet za osnivanje Svjetskog kongresa Bošnjaka, bošnjačkog
muzeja genocida, bošnjačke akademije
nauka i sabora Bošnjaka,
- Komitet za informisanje i održavanje
web stranice KBSA,
- Komitet za kulturu i obilježavanje nacionalnih praznika,
- Komitet za članstvo i odnose sa drugim
zajednicama,
- Komitet za solicitaciju donatora.
Članove Komiteta predlažu Koordinacije, a njihov izbor potvrđuje UO KBSA.
Na čelu svakog Komiteta je član UO
KBSA, izabran(a) prema sposobnostima,
stručnoj spremi i afinitetu. Svaki komitet
pravi nacrt pravilnika o radu komiteta u
skladu sa Statutom i Bylaws KBSA. Taj
nacrt potvrđuje UO KBSA i proglašava
ga radnim dokumentom dotičnog
Komiteta.
6. Da se održavanje Skupštine KBSA
preinači u detaljno pripremljene Konvencije sjevernoameričkih Bošnjaka
svake druge godine. Ovo bi pomoglo
radu pojedinih odbora i boljem organizovanju finansiranja KBSA. Također
bi ojačalo rad UO KBSA i doprinijelo
jačanju stalnih odnosa KBSA sa relevantnim institucijama i pojedincima bliskim
BiH i njenim interesima.
7. Komisija je razmotrila situaciju nastalu
nakon i u vezi Skupštine u St. Luisu 2008
te zaključuje sljedeće:
a) Spisak predloženih članova KBSA, zajedno sa biografijama istih, je bio dostavljen svim koordinacijama KBSA 3. maja
2008. kao prethodnica sastanku u St. Luisu 24. maja 2008.
b) Delegati Skupštine koji su bili prisutni
na glasanju u St. Luisu (65 članova) su
jednoglasno izabrali čitav UO KBSA, bez
i jednog glasa protiv. Jedino je prijedlog
koji se odnosio na izmjenu Statuta radi
produženja mandata članovima Upravnog Odbora bio žučno raspravljan,
da bi na kraju delegati Skupštine KBSA
glasali ZA produženje mandata jednim

glasom više, te nakon drugog kruga glasanja sa 28 glasova „ZA“ i 21 protiv, uz 1
suzdržan glas.
c) I u Bylaws i u Statutu KBSA stoji da
je Skupština najviši organ KBSA i da jedino Skupština bira članove UO KBSA.
Njene odluke su neopozive. Stoga su svi
od strane Skupštine izabrani članovi UO
KBSA legalno izabrani. Članovi koji su
dobrovoljno istupili iz UO radi neslaganja sa odlukama većine UO ne mogu
predstavljati KBSA na bilo koji način.
Niti u postojećem Statutu niti u Bylaws
ne postoji pravna osnova za formiranje
organa izvan KBSA radi preispitivanja
rada KBSA kako je to uradila tzv. Radna
Grupa za ispitivanje legalnosti Skupštine
u St. Louisu. Stoga su sve njene aktivnosti nelegalne i neobavezujuće.
d) Komisija sugerira UO da ovlasti
Komitet za pravna pitanja kako bi se
eventualni budući napadi na legalne
organe KBSA spriječili, a sve u skladu
američkih pravnih odredaba.
8. Komisija smatra da je dosadašnja
praksa UO KBSA da se oglašava povodom značajnih događaja za BiH i dijasporu ispravna i podržava UO da ovu
praksu i dalje nastavi. Komisija najoštrije
osuđuje napade na pojedine članove UO
u javnost. Komisija ohrabruje UO da
nastavi sa dosadašnjim profesionalizmom i preporučuje ignorisanje ovakvih
spletki od strane pojedinaca i takozvanih
‘nezavisnih’ medija.
9. Komisija smatra da je UO KBSA
napravio pozitivan korak ka jačanju
medijske kampanje na engleskom i da je
web stranica KBSA veliki pomak naprijed: http://www.cnab.us.
10. Uzimajući u obzir sve priložene
činjenice, najbolji izlazak iz nametnute
krize bi bio sazivanje vanredne skupštine
koristeći postojeću proceduru zacrtanu
u sadašnjem Statutu i Bylaws KBSA.
Na vanrednoj skupštini bi se odredili ili
potvrdili članovi UO KBSA. Rok za sazivanje vanredne skupštine bi trebao biti u
narednih četiri mjeseca, sa najkasnijim
održavanjem krajem februara 2009 godine. Ovim bi se Komisiji za usaglašavanje
pravnih i normativnih akata KBSA dalo
dovoljno vremena da predložene izmjene
Statuta završi i pošalje svim Koordinacijama na razmatranje. Vanredna skupština
bi također služila za usvajanje (ili ne-usvajanje) predloženih poboljšanja Statuta
KBSA.
Imajući u vidu da Komisija i dalje radi na
ovim promjenama, ista zadržava pravo
da javnosti predoči izvještaj svog tekućeg
rada.
Mr. Kemal Hamulić
Predsjednik Komisije
Članovi Komisije: dr. Đenita Pašić,
dipl. ecc. Željko Miličević, Tajib ef.
Pašanbegović, mr. Muhamed ef. Hasić,
profesor Semir Đulić,
mr. Haris
Alibašić.
15. novembar 2008.

Muzika miliona

U Chicagu obilježena 65. godišnjica državnosti Bosne i Hercegovine		

Piše: Azra Heljo

U Chicagu je u organizaciji Kongresa Bošnjaka Sjeverne Amerike i njegove Koordinacije za Chicago i American Music Festival održana manifestacija kojom je obilježena 65. godišnjica
državnosti Bosne i Hercegovine
Chief, Illinois Department of Human Services, Bureau of Refugee and Immigrants
Rights, gospodin Ivan Sotirov, generalni
konzul Bugarske, gospodin Gerald Turry , gradonačelnik Lincolnwood-a, dr.
Muhamed Dabbouseh, potpredsjednik
Islamskog kulturnog centra Chicago, te
mnogi drugi.
Intoniranjem himni označen je početak
sjećanja na nezaboravnu veče i maesPred više od 400 posjetilaca u auditorijumu Northeastern University održan
je koncert koji će se dugo pamtiti. Nastup
Denisa Azabagića, trenutno jednog od
naboljih klasičnih gitarista i izložba fotografija Sarajevo 14-te Olimpijske igre.
Iako bez medijske najave, koja bi obično
trebala da prati ovakve manifestacije, u
Chicagu je održana veličanstvena manifestacija kojom je obilježena 65. godišnjica
državnosti Bosne i Hercegovine. Održan
je impresivan koncert kojim je na dostojanstven način obilježen Dan državnosti
Bosne i Hercegovine, gdje je muzikom po-

obraćajući im se na bosanskom jeziku, što
je prepuna dvorana nagradila dugotrajnim aplauzom i simpatijama za budućeg
građanina Sarajeva.
A onda, Denis Azabagić, mladi Tuzlak,
koji svojim virtouznim sviranjem klasične
gitare, postaje najbolji ambasador naše
Domovine u cijelom svijetu. Denis sa
svojim talentom trenutno predstavlja jedno od svjetskih imena u sviranju klasične

dini cilj. Nažalost, osam godina kasnije
oči svijeta su ponovo bile uprte u Sarajevo
u koje se slila sva bol naroda, kada je ovaj
grad brutalno razaran i njegovi stanovnici
ubijani pred očima te iste svjetske javnosti. Ali Bosna i Hercegovina je opstala bez
obzira na sve podlosti i političke podvale. I evo ovim koncertom, koji sigurno
predstavlja jedan o najvećih kulturnih
događaja u Chicagu, mi smo pokazali da
smo i da ćemo biti i ostati njeni sinovi i
kćeri.
Manifestacija je popraćena i izložbom
poznatog slikara Davida Zoberisa, koji je

Maestro Denis Azabagić

slana čestitka građanima Bosne i Hercegovine, ma gdje oni bili. Jer da jedna violina te prohladne čikaške noći nije štimala
zajednički cilj ne bi bio ostvaren. Sve su
bile jednake i isto važne, a sve zajedno pripadale su Lincolnwood Chamber Orchestre. Bravo maestro Simons! Bilo je lijepo
biti tu noć Bosanac ili Hercegovac. Bio je
ponos pokazati uglednim zvaničnicima
iz kulturnog i političkog života Chicaga
izložbu fotografija Ivice Jurišića “Sarajevo
14. olimpijske igre”, kada su te 1984. sve
oči svijeta bile uprte u Sarajevo, kada su
ljubav i mir i viteško nadmetanje bili je-

15. decembar 2008.

inspiraciju za svoj likovni izražaj našao u
našem jeziku, inspirisan riječju bembaša
naslikao je motiv iz okoline Sarajeva.
Te noći u publici je bilo posjetilaca koji
su doputovali ne samo iz Illinoisa, bili su
tu gosti iz Kanade, Michigana, Iowe, Indiane, Georgie, New Yorka, Missourija,
Ohio, Wisconsina. Među uglednim gostima bio je i gospodin Eldin Kajević, generalni konzul Bosne i Hercegovine u Chicagu, gospodin Jonathan Moore, koji u
avgustu sljedeće godine odlazi u Sarajevo
na dužnost zamjenika američkog ambasadora, gospodin Edwin Silverman, Bureau

tralno izvođenje simfonije br. 1 u Cduru, op. 21 Ludwiga van Beethovena
pod dirigentskom palicom gospodina
Phill Simonsa, koji evo već drugu godinu
sarađuje u organiziranju ove manifestacije. U ime organizatora, Kordinacije
Kongresa Bošnjaka Chicago, prisutne je
pozdravio i čestitao im Dan državnosti,
gospodin Džafer Kulenović uz napomenu
da će sevdah po prvi put u historiji izvesti
filharmonijski orkestar. Ovom prilikom
gospodin Kulenović uručio je zahvalnicu
gospodinu Emiru Ramiću, donedavnom
predsjedniku KBSA, za nesebičan rad i
doprinos ovoj instituciji, te gospodinu
Phillu Simonsu za pomoć u organiziranju obilježavanja Dana državnosti. U ime
KBSA , prisutne je pozdravio gospodin
Murat Muratović, potpredsjednik Kongresa, koristeći ujedno priliku da se zahvali čikaškoj Kordinaciji na uspješno organiziranoj proslavi. Završnu riječ imao
je gospodin Jonathan Moore, budući
zamjenik američkog ambasadora u Sarajevu, koji je prvo iznenadio sve prisutne

gitare. Dvorana je bila na nogama i nagradila ga je dugotrajnim aplauzom. Ono što
je slijedilo, ostat će neizbrisivo u sjećanju
svih koji su taj 22. novembar 2008. proveli
u auditorijumu Northeastern University
premijerno je izveden Sevdah Medley .
Aranžer mozaika sevdalinki Ilya Levinson,
mladi talentirani kompozitor, izazvao je
pravu buru oduševljenja prisutnih, gdje je
skoro čitava sala bila na nogama i pljeskala u taktu prepoznatljivih i sentimentalno
vezanih sevdalinki. U sred Chicaga, filharmonijski orkestar svira sevdalinke, a kad
su se čuli prvi taktovi Šehidskog rastanka,
oduševljenje pomiješano sa suzama dostiglo je vrhunac. Bravo maestro Simons.
Hvala mnogobrojnim sponzorima ovog
koncerta, uvaženim gostima, publici koja
došla da na najbolji mogući način poželi
sretan rođendan Bosni i Hercegovini. A
Tebi draga naša Domovino, hvala za svu
ljubav koju si nam dala, jer ništa više ti
i ne tražimo, jer i kad nam okrenu leđa,
znamo da ti si ta koja će nas primiti u svoj
zagrljaj.

Uspjeh mlade Bosanke			

Piše Mustafa Kustrić, mr.sci

Od Foče do NASA-e

Proizvod istraživačkog rada
je Software tool zvan “Kodkod” koristi se u NASA, IBM
istraživanju, TELCORDIA
Research, MIT, Universitiy
of Texsas, Austinu te drugim
mjestima koja koriste visoku
tehnologiju. Cilj i odbrana teza
je potvrda ispravnog, drugim
riječima ispraviti sve postojeće
greške u navigacijskim sistemima. Posebnu primjenu ima u
“Sistemu kritičnih momenata”
(Safety critical systems) koji
ne dozvoljava grešku i čija je
vjerovatnost grešaka svedena
na 100% - nu sigurnost.
Njeno ime je Emina Torlak. Rođena
je 1980 u Foči. Poput hiljada ljudi
iz BiH, svoj privremeni dom nalazi
u američkoj državi Kentucky. Vihor
ratnih godina provodi sa majkom
dr. Edinom i sestrom Almom u Sarajevu, proživljavajući porodičnu tragediju: otac im se nikada nije vratio
iz Fočanske bolnice… Životni putevi je dovode u spomenutu američku
državu gdje završava srednju školu
sa najvišom ocjenom i prvi je student iz Kentucky koji odlazi na studij
na prestižni MIT (Massachusetts
Institut of Technology) u Bostonu.

Nepotrebno je naglasiti da je i tamo
bila najbolja u klasi što joj je odmah
omogućilo da nakon završenog
četverogodišnjeg studija počne svoj
magistarski rad... Već je tada imala
viziju i želju da napravi nešto od čega
će cijeli svijet imati koristi, nešto što
će promijeniti i obilježiti navigacijske sisteme i medicinska pomagala.
Nakon odbrane magistarskog rada,
uz podršku eminentnih profesora i
mentora na MIT-u, počinje rad na
svojim tezama za koje se odmah
interesiraju svjetske korporacije
NASA, IBM, TELCORDIA za koje
Emina dobiva oduševljene ovacije u
Evropi gdje drži predavanja u Portugalu i Švicarskoj.
Njen istraživački rad u trajanju
od jedne generacije studijskog
života, biva krunisan naučnim
dostignućem što nikome nije
uspjelo u dosadašnjem polju
istraživanja. Naime, 29. novembra,
Emina brani svoju doktorsku disertaciju sa najvišom ocjenom pred
grupom profesora koji predstavljaju
kompjutersku naučnu elitu na zemlji.
Proizvod istraživačkog rada je Software tool zvan “Kodkod” koristi se
u NASA, IBM istraživanju, TELCORDIA Research, MIT, Universitiy of Texsas, Austinu te drugim
mjestima koja koriste visoku teh-

nologiju. Cilj i odbrana teza je potvrda ispravnog, drugim riječima
ispraviti sve postojeće greške u
navigacijskim sistemima. Posebnu
primjenu ima u “Sistemu kritičnih
momenata” (Safety critical systems)
koji ne dozvoljava grešku i čija je
vjerovatnost grešaka svedena na
100% - nu sigurnost.
Da pobliže opišemo ovaj genijalni
doktorski sadržaj - na bosanskom
jeziku izgleda ovako: Osoba koja
vodi kontrolu zračnog prometa ima
mogućnost da otkrije na vrijeme
sudar dva ili više aviona. Do sudara,
Emina objašnjava, je ne moguće
doći, a to tvrdi na ovaj način: Svaki avion u zračnom prometu jedan od drugog je udaljen pet milja
horizontalno, i jednu milju vertikalno, a sistem mlade dr. Torlak u
matematičkom jeziku dozvoljava da
program prepoznaje i razumije tu
udaljenost i ne dozvoljava grešku.
U programu je ova mlada naučnica
dokazala da njena naučna spoznaja
može prepoznati takve greške i što je
još važnije eliminirati ih. Ovo genijalno otkriće u nauci te dugogodišnji
rad na MIT Univerzitetu u Bostonu
je podržao i potvrdio: National Science Foundation under GRAUNT
No: 0325 283, 0541183, o438897 I
0707612 by the Air Force Research
Laboratory, National Intelligence

Community Information Assurance Research(NICIAR) i Nokia
Corporation u suradnji sa MIT
Univerzitetom.
Odbrana doktorske disertacije s
višegodišnjim istraživačkim radom
je zabilježen u historiji kompjuterskih nauka pod nazivom (Title)
”A Constraint Solver for Software
Engineering: Finding Models and
Coves of Large Relational Specifications”.
Podnositelj ove naučne teorije sa
dokazanim pravilom je: Computer
Science and Artificial Intelligence
Laboratory of the Massachusetts

KUĆA NA PRODAJU
3616 Diamond Head Dr. St. Louis MO 63125

Institute of Technology.
Treba naglasiti da ovu potvrdu
genijalnosti koja je prva ugledala
svjetlo na polju ovih nauka, najbolje opisuje vodeći stručnjak
u svijetu prof. Daniel Jackson sa
sljedećim riječima: «Kodkod (formula rješavanja nastalog problema)
je rješenje u logističkom pogledu.
Ovaj sistem je nadgrađen ovim
mladim doktorom do granica postojanosti u eliminaciji mogućnosti
nastanka greške i korisi ga već od
sada NASA u programima. Tri
ustaljena matematička sistema se
počinju primjenjivati u tehnologiji
IBM instituta te u razvoju TELCORDIA istraživanja».
Da li komentar uvaženog profesora Jacksona, mentora Emine
Torlak, objašnjava da je ujedno i
prva na svijetu koja je riješila probleme apsolutne greške. Nadajmo se
da njezin istraživački rad neće biti
uzet kao rad nekoga drugoga da ne
spominjemo Teslu i Edisona?
Emina punim imenom i prezimenom ponosno naglašava svoje
bosansko, ne zaboravlja nikada naglasiti da je bosanski državljanin, a
kako u svom posljednjem obraćanju
njenim dragim ljudima naglasi: Ja
sam Ambasador BiH i ja nikada
neću propustiti priliku da ne naglasim odakle dolazim.

$ 187,800

Prelijapa “split-level” kuća u mirnom komšiluku u neposrednoj
blizini South County Mall. Veoma čista, 3 spavaće sobe, 2.5
kupatila, kompletno od cigle zidana. Dva potpuno nova kupatila, nov vanjski balkon, novi tepisoni u cijeloj kući. Kuhinja sa
novom bijelom tehnikom – peć sa glass-top, novi dishwasher
i “side by side” frižider koji vam ostaje kod kupovine. Završeno
prizemlje takođe, i velika garaža za dva auta i još četiri auta
se mogu parkirati ispred garaže. Kuća je površine skoro 2200
sq, a ima veliko dvorište pozadi. Mehlville School District.
Zero Down Payment Programs. Prodavac nudi besplatno
Home Protection Plan osiguranje na godinu dana.
Upute vozačima – Sa Lindbergh skrenete u Cordes, lijevo u
Zermatt i pravo u Diamond Head Dr.

Fotografija mjeseca

TUZLA NOĆU

AKO STE ZAINTERESOVANI DA POGLEDATE ILI KUPITE KUĆU
MOLIMO VAS NAZOVITE:

Fotografiju mjeseca pronašli smo na web portalu www.vodic.ba. Grad Tuzla u
posljednjih desetak godina u potpunosti je promijenio svoj izgled: izgrađena su dva
vještačka slana jezera, slani vodopadi, arheološki park i Solni trg. Ova fotografija
odražava samo jedan mali detalj ljepote ovog bosanskohercegovačkog grada. Na
pomenutom poralu možete pronaći sve informacije o turističkim potencijalima
Tuzle, te pomoć i usmjerenja ako se odlučite krenuti u ovaj grad. Za sladokusce tu
Mississippi su i tradicionalni recepti autohtone bosanske kuhinje.

Životna odiseja bosanskog muhadžira		

Piše Mustafa Kustrić

Od vukova sa Veleža do
vukova sa Ontarija

Namjera autora je opisati jedan život,
sudbinu BiH bića u vihoru rata, na
tim prostorima. Hiljade čitalaca ovog
uvaženog lista, prepoznat će sebe u njemu
ili nekoga u svom okruženju. Zajedničko
za sve, koji se prepoznaju, je početak
putešestvija sa neophodnim zavežljajem,
malom djecom i iznemoglom čeljadi, a
sve što dalje od topova, granata i bradato
prljavih ljudi.
Kazivanje neka počne, metaforički, sa
familijom Muje, supruge i njihove dvije
maloljetne djevojčice.
U jutarnjim satima, nad njihovim gradom uz izlazak Sunca, topovske granate
počeše svoju salvu, sa planine Velež, gdje
srpsko-crnogorska avet bijaše ustoličena
već duže vrijeme, u pravcu planine Hum,
pretežno nastanjena hrvatskim življem.
Bošnjaci u sredini, spavaju, i ne sluteći
ono što se dešava, i što će se dogoditi, a
što će zabilježiti historija, kao najkrvaviji
pir na području Mostara, i sunčanog juga
Hercegovine.
Dan prohuja u nevjerici svih ovih
događaja, kao ružan san koji ponekad
prati ljudsko življenje. Mujo provede dan
u betonskom stubištu, sa svojim malim
bićima, nesvjesno računajući, da će
sutrašnji dan osvanuti mirniji. Naravno,
sutrašnji kao i ostalih stotine, postadoše
mora življenja ljudi oko njega, i njegovih
najbližih. Uvidjevši da zli ljudi postaju
još gori, on odluči napustiti grad, sa spakovanim slikama, dječjim igračkama i
ponekom stvari, što auto marke «Yugo»
mogaše ponijeti. Gdje, kuda i kako
dalje? Neprospavane noći na stepenicama zgrade, iscrpljen u svojim mislima,

Učenje stranog jezika, težak rad i preživljavanje od neke imaginarne pomoći države, postade mora između stvarnosti i iluzija,
o boljem sutra. Kako obično biva, kada se jedna vrata zatvaraju,
druga se otvaraju «simbolički napisano», život započe svoj put,
istina težak, ali uz «inat uspjeti» biva imperativ, njegova življenja.
napušta grad pod fijukom granata, u
pravcu juga, i samo što dalje od užarenog
i opasnog grada. Svoje prvo putovanje
završi na obali Jadrana, u malom primorskom gradu, gdje je nekada sa svojim
djevojčicama provodio odmor, gdje su
one pravile prve kule od morskog pijeska, sakupljale školjke i učile plivati.
Sjećanja na te dane mu, za trenutak,
odagnaše skoru prošlost, mada se mjeri
samo satima. Taj dolazak, u predvečerje
te tople ljetne noći, ne bijaše ugodan,
zbog susreta mnogih nesretnika iz raznih
dijelova Bosne, plač djece, zabrinuti stari
ljudi, sa odlutalim pogledima u nepoznatom pravcu, bijaše prva slika stvarnosti
i početak ljudskog življenja poznatog
u narodu «muhadžiri». Poslije stotina
dana i neprospavanih noći, njegova djeca provedoše mirnu noć, sa trzajima u
snu. Mujo razmišlja: «Familija na okupu,
zdrava, ali i nesretna, šta sada, i kako
donijeti odluku važnu za sve». U agoniji razmišljanja i trošenja bezvrijednih
dana, nadajući se, da će ovo ljudsko ludilo brzo biti završeno, osjeti da njegove
nade postadoše iluzija, a daljnji boravak
u ovom malom mjestu nepodnošljiv.
Ponovno pakovanje, već istrošenog
zavežljaja, i nastavak puta prema Zapadu,
zaustavi ga u slovenskom primorskom
gradiću Piranu.

Mjeseci prolaze, djeca rastu, vrijeme za
polazak u školu, i stjecanje novih znanja... Kako to obično i biva, nečija druga
tuga nikada ne biva shvaćena, pa i njegova, što napravi njegovo lice umornim,
a sjaj u očima izgubljenim. Dane i noći
provodi, šetajući ulicama grada, tražeći
neko rješenje za sebe i svoju familiju. U
tim teškim danima, uz dogovor sa suprugom, donese odluku da otputuju
negdje daleko, tako daleko, da njegove
djevojčice nađu mir, školu, biblioteku i
šta još, što im treba...
Odluka biva donesena, da putovanje bude
destinacija gdje su i njegovi preci putovali 1927. godine, prošlog stoljeća. Sunčana
Kalifornija, Yukon, blizina sjevernog pola,
kišovita Britis Columbia... Ipak, neko
drugi odluči za njih, i dade im adresu
u gradu na obalama jezera, poznatog u
prošlosti kao mjesto «Vukova Ontarija».
Dolazak u nepoznato, bez znanja jezika,
nikoga svoga, sa temperaturom zraka od
minus 40, bijaše njegova destinacija za
sljedeće desetljeće.
Učenje stranog jezika, težak rad i
preživljavanje od neke imaginarne
pomoći države, postade mora između
stvarnosti i iluzija, o boljem sutra. Kako
obično biva, kada se jedna vrata zatvaraju, druga se otvaraju «simbolički napisano», život započe svoj put, istina težak,

ali uz «inat uspjeti» biva imperativ, njegova življenja.
Kako godine prođoše, tako njegova familija uspješno postade dio novog društva, uz
spoznaju tko su, gdje pripadaju, i gdje im
je mjesto u budućnosti. Male djevojčice
postadoše velike djevojke, završiše velike škole u međuvremenu, a svako ljeto
provodiše u svom rodnom gradu, na
obalama Neretve, praveći planove da se i
vrate jednoga dana. Pokušavajući da to i
učine, kao velike sa diplomom, ne nađoše
put ostvarenja tih želja, pa ih život odvede u drugim pravcima. Ipak, ostala im
je nada da će jednom ponovo početi život
i rad u svojoj zemlji.
Mujo, bez obadvije djevojčice, sa suprugom ostade sam, čekajući neke nove
tople vjetrove, da se vrati na jug sa puno
sunca, jer život postade isprazan na niskim temperaturama i brzom načinu
življenja. U međuvremenu je postao obazriv, upoznao život u svim svojim oblicima, te uvećanom bankovnom računu,
svjestan da njegova poharana Domovina
ne treba još siromašnih.
P.S.
Kao autor, pokušao sam, na ograničenom
prostoru novinskog papira, zabilježiti jedan životni put, prosječne naše familije,
te dati na razmišljanje mnogim drugim
da se prisjete tko su, odakle dolaze i šta
im je činiti, da se ne ponovi ono što se već
događalo stotinama godina generacijama
BiH. Neka završetak bude, podsjećanje
na Šantićevu poemu; «Ostajte ovdje,
sunce tuđeg neba, neće vas grijati k’o što
ovo grije...»

Humanitarno sijelo za pomoć školovanju djece iz Srebrenice održano u St. Louisu

Nemaju roditelja, ali imaju prijatelje
Akcija će trajati dok i posljednje dijete bez roditeljskog
staranja iz Srebrenice ne završi školu

U subotu 8. novembra, održano je humanitarno sijelo u organizaciji Udruženja
preživjelih srebreničkog genocida, a sav
prihod kao i u proteklih pet godina ide za
školovanje i stipendiranje djece bez oba
roditelja, direktno na žiro-račun Fondacije. Lijepa atmosfera u Češkoj sali, sa
provjerenim humanistima, kako posjetilaca tako i medija i estradnih umjetnika,
samo je potvrdila činjenicu da je St. Louis
položio još jedan ispit humanosti, koji ga
krasi i izdvaja kao pozitivan primjer i
uzor bošnjačkoj dijaspori. Naši građani iz
svih krajeva BiH, svako na svoj način, dali

su svoj doprinos djeci bez oba roditelja
- ako već nemaju svoje roditelje, bar će
završiti školu uz pomoć ljudi dobre volje,
kako St. Louisa, tako i ostalog dijela naše
dijaspore širom svijeta.
Za muziku je te večeri bio zadužen Halil
Mehmedović Halčo, koji evo već pet godina pjeva bez ikakve novčane naknade
i obećava da će pjevati sve dok traju
ova sijela, tačnije dok i zadnje dijete ne
završi školu, što je i Udruženje preživjelih

srebreničkog genocida St. Louis, uzelo
sebi za obavezu, kako bi ovu humanitarnu akciju dovelo do kraja. Slijedio je nastup KUD-a Đerdan, koji je ponos čitave
naše dijaspore u Sjevernoj Americi, jer
prati sve humanitarne akcije, a ujedno
prezentuje kulturu i tradiciju naše nam
drage Bosne i Hercegovine.
Kao potvrda svih ovih humanitarnih
akcija stiglo je pismo iz Fondacije za
školovanje i stipendiranje djece bez oba
roditelja od strane ove Fondacije, koje je
poslala Hajra Ćatić, a njega je pročitao
potpredsjednik
udruženja
Rusmin
Topalović. On je uručio i zahvalnice od
strane Udruženja, kao simbol pažnje
pojedincima i organizacijama koje
pomažu ove humanitarne akcije. Svi su
bez ikakve novčane naknade učestvovali
na ovom i proteklim sijelima. Zahvalnice

su dobil Kasim Šehić, KUD Đerdan, Halil Mehmedović Halčo, a prije su uručene
zahvalnice Muhamedu Begoviću i direktoru RTV Bostel Nihadu Mehanoviću.
Svakako treba spomenuti i sponzore, a
to su Radio Behar, Dijapora Bosnjačka
i RTV Bostel. Tu je svakako vrijedno
pažnje pomenuti i našu estradnu umjetnicu Sajdu Kopić koja se odaziva na sve
humanitarne akcije, te i našu omladinu,
našu budućnost, Ahmeda Brdarevića i
Mirnesa Jelačića.
U ime organizatora Udruženje preživjelih
srebreničkog genocida St. Louis svima
jedno veliko i od srca hvala za podršku
ovakvih humanitarnih akcija.
Hajro Smajić

15. decembar 2008.

bilten KBSA
Saopćenje za
javnost Kongresa
Bošnjaka Sjeverne
Amerike (KBSA)
Komisija za usaglašavanje normativnih i pravnih akata KBSA
“Komisija” je podnijela izvještaj
Upravnom Odboru Kongresa
Bošnjaka
Sjeverne
Amerike
(UO KBSA). UO KBSA ovime
obavještava javnost o sljedećem:
1. UO KBSA se zahvaljuje Komisiji na veoma značajnom radu i
prijedlozima koji će doprinijeti
uspješnijem budućem radu KBSA.
UO podržava nastavak daljnjeg
rada Komisije.
2. UO KBSA podržava sve prijedloge Komisije za normativna akta,
ocjenjujući ih značajnim za dalji
razvoj KBSA.
3. Na osnovu preporuke Komisije,
te u skladu sa željama velikog broja
Koordinacija, UO KBSA je donio
odluku o sazivanju vanredne statutarne i izborne Skupštine KBSA.
Vanredna Skupština KBSA će
se održati u subotu 28. februara
2009. godine sa početkom u 11 sati
ujutro u Grand Rapidsu, država
Michigan.
4. UO KBSA će formirati poseban
organizacioni tim za pripremu
vanredne Skupštine KBSA, sastavljenu od predstavnika UO KBSA i
svih Koordinacija KBSA. Pomenuti organizacioni tim će uraditi sve
potrebne pripreme za održavanje
vanredne Skupštine KBSA.
5. Nakon Skupštine bit će priređeno
kulturno-zabavno veče u povodu
1. marta Dana nezavisnosti Bosne
i Hercegovine.
Ovo je pozitivan pomak za
budućnost rada KBSA.
17. novembar 2008.
Upravni Odbor KBSA

Saopćenje za javnost Upravnog odbora Kongresa Bošnjaka Sjeverne Amerike
(UO KBSA) i Koordinacije BBSA Chicago (K KBSA Chicago)

Vanredna skupština
28. februara 2009.
Kongres Bošnjaka Sjeverne Amerike je
krovna organizacija američkih i kanadskih Bošnjaka koji se bore za Bosnu i
Hercegovinu i jedinstvo svih Bošnjaka,
čuvaju duhovnu baštinu, njeguju kulturu i tradiciju, te pamte historiju.
Upravni Odbor Kongresa Bošnjaka
Sjeverne Amerike (UO KBSA) daje
punu podršku Koordinaciji KBSA Chicago (K KBSA Chicago), jedinom legitimnom predstavniku KBSA u Chicagu
te pohvaljuje rad Koordinacije.
Članovi UO KBSA i Koordinacije
KBSA Chicago (K KBSA Chicago)
pozivaju sjevernoameričke Bošnjake
i njihove organizacije na jedinstvo u
ime zajedničkog djelovanja na realizaciji ciljeva američkih i kanadskih
Bošnjaka..
Ovim putem daje se puna podrška
zaključcima Komisije za usaglašavanje
normativnih i pravnih akata KBSA
(„Komisija“) od 15. novembra ove godine u svim tačkama da:
1. KBSA treba da zadrži Statut kao glavni radni dokument,
2. Izmjene Statuta KBSA treba da odraze
promjene i razvoj KBSA kao neprofitne
organizacije,
3. Bylaws treba da se zadrži, ali u
predloženoj ispravljenoj formi, i kao
takav da omogući KBSA sticanje statusa neprofitne organizacije,
4. Osnivanje budućih Koordinacija
KBSA mora ići po ustaljenoj proceduri
i ostaje isključivo u nadležnosti UO
KBSA, s tim što bi Koordinacije trebale
izvršiti pojedinačnu registraciju na
nivoima svojih država-domicila,

5. Organizuju Komiteti i ukine Koordinacioni Savjet radi poboljšanja rada
KBSA,
6. Predlaže promjena održavanja Kongresa na biennialnoj bazi (svake dvije
godine),
7. Ocjenjuje da je Skupština najviši organ KBSA i da jedino Skupština bira
članove UO KBSA. Njene odluke
su neopozive. Stoga su svi od strane
Skupštine u Saint Louisu u maju 2008.
izabrani članovi UO KBSA legalno
izabrani.
8. Osuđuju napadi na pojedine članove
UO u javnosti,
9. Jača medijska kampanja na engleskom jeziku,
10. Predlaže održavanje vanredne
Skupštine KBSA.
Daje se podrška UO KBSA o sazivanju
vanredne statutarne i izborne Skupštine
KBSA koja će se održati u subotu 28.
februara 2009. godine sa početkom u
11 sati ujutro u Grand Rapidsu, država
Michigan. K KBSA Chicago se stavlja
na raspolaganje i nudi pomoć bratskoj
Koordinaciji KBSA u Grand Rapidsu za
pripremu ove Skupštine.
Djelovanje tzv. Istražne Komisije i
svih onih koji podržavaju tu komisiju smatramo
kontraproduktivnim
i štetnim kako po KBSA, tako i po
sjevernoameričke Bošnjake i njihove
organizacije.
Daje se puna podrška zaključcima 15
Koordinacija KBSA u SAD i Kanadi
kojima se podržava legalno izabrani
UO KBSA na Skupštini u Saint Louisu i
kojima se traži odgovornost za sve one

koji su narušili jedinstvo unutar KBSA.
Osuđuju se neprincipijelna i nekorektna pisanja pojedinih medija o K
KBSA Chicago, UO KBSA i njihovim
članovima, smatrajući da takva pisanja
idu direktno na štetu Bošnjaka i svih
prijatelja BiH u sjevernoj Americi.
U predstojećem vremenu velikih i
odlučujućih izazova za Bošnjake u
matici i dijaspori, za BiH, za KBSA, za
američke i kanadske Bošnjake pozivamo na jedinstvo, pamćenje zločina
agresije i genocida, jačanje bošnjačkog
bića i doprinos jačanju jedinstvenog
državnog i društvenog tkiva u BiH i
procesu integracije u Evropsku Uniju i
NATO.Izazovi pred sjevernoameričkim
Bošnjacima su ogromni i put će biti
dug. Američki i kanadski Bošnjaci
nemaju boljeg partnera od KBSA, da
na najrazvijenijem području na svijetu,
predstave najbolje vrijednosti Bošnjaka,
bosanskohercegovačke države i društva.
Zato pozivamo sve sjevernoameričke
Bošnjake da jedinstveno podrže KBSA,
da daju doprinos daljem jačanju KBSA
i da se uključe u rad KBSA.
Kongres Bošnjaka Sjeverne Amerike
stoji iza svakog Bošnjaka u borbi za
bolju, demokratsku i jedinstvenu Bosnu i Hercegovinu i zaštitu bošnjačkih
interesa.
21. novembar 2008
UPRAVNI ODBOR KONGRESA
BOŠNJAKA SJEVERNE AMERIKE
(UO KBSA)
KOORDINACIJA KBSA CHICAGO
(K KBSA CHICAGO)

Saopćenje za javnost upravnog UO KBSA

Konstruktivan sastanak u Chicago-u
Upravni Odbor KBSA je u subotu 22.
novembra održao sastanak u Chicagu i
donio sljedeće zaključke.
- Upravni odbor Kongresa Bošnjaka
Sjeverne Amerike (UO KBSA) je dao
punu podršku Koordinaciji KBSA Chicago (K KBSA Chicago), na čelu sa
predsjednikom Koordinacije Džaferom
Kulenovićem, te pohvalio rad Koordinacije.
- U cilju pripreme vanredne skupštine
KBSA planiranu za 28i februar 2009, usvojeni su sljedeći zaključci:
- Formira se Organizacioni tim za
pripremu vanredne skupštine u GR na
čelu sa mr. Kemalom Hamulićem, predsjednikom Koordinacije KBSA GR (K
KBSA GR), koji će dopuniti sastav Organizacionog tima.
- Registracija delegata za vanrednu
skupštinu traje do 26. 2. 2009. godine do
kada se trebaju poslati uplate za delegate.

Uplate za delegate će važiti sa sva zasjedanja Skupštine do maja 2010. godine.
- Prijedlog izmjena i dopuna Statuta
KBSA, Statutarna komisija treba dostaviti na javnu raspravu najkasnije do 30. 12.
2008.
- UO KBSA je donio odluku o izradi
analize KBSA u pogledu potrebnih aktivnosti KBSA prema trenutnoj političkoj
situaciji u BiH.
- Aktivnosti UO KBSA po pitanju
susreta Bošnjaka SA u Jacksonville.
Vanredna skupština KBSA u GR će
usvojiti zaključke po pitanju održavanja
Skupštine KBSA u Jacksonville.
- Pohvaljen je rad pojedinih članova
UO, mr. Amira Čačkovića, mr. Harisa
Alibašića, te spoljnjeg saradnika Daniela
Toljage na završetku web stranice KBSA
na engleskom jeziku koja se može naći na
www.cnab.us. UO KBSA je donio odluku
o završetku web stranice na bosanskom

jeziku. U okviru ove tačke donesena je
i odluka o izradi pisanog izdanja Glasa
KBSA u sastavu Bošnjačke Dijaspore sa
svim aktivnostima KBSA u posljednja tri
mjeseca.
Ponovno je data puna podrška
zaključcima Komisije za usaglašavanje
normativnih i pravnih akata KBSA
(„Komisija“) od 15. novembra ove godine u svim tačkama da:
1. KBSA treba da zadrži Statut kao glavni
radni dokument,
2. Izmjene Statuta KBSA treba da odraze
promjene i razvoj KBSA kao neprofitne
organizacije,
3. Bylaws treba da se zadrži, ali u
predloženoj ispravljenoj formi, i kao
takav da omogući KBSA sticanje statusa
neprofitne organizacije,
4. Osnivanje budućih Koordinacija KBSA
mora ići po ustaljenoj proceduri i ostaje
isključivo u nadležnosti UO KBSA,

5. Se organizuju komiteti i ukine Koordinacioni Savjet radi poboljšanja rada
KBSA,
6. Se predlaže promjena održavanja Kongresa na biennialnoj bazi (svake dvije godine),
7. Se utvrđuje da je Skupština najviši
organ KBSA i da jedino Skupština bira
članove UO KBSA. Njene odluke su neopozive. Stoga su svi od strane Skupštine
u Saint Louisu u maju 2008. izabrani
članovi UO KBSA legalno izabrani.
8. Se osuđuju napadi na pojedine članove
UO u javnosti,
9. Se jača medijska kampanja na engleskom jeziku,
10. Se predlaže održavanje vanredne
Skupštine KBSA.
28. novembar 2008.
UO KBSA

bilten KBSA
Čestitka Kongresa
Bošnjaka Sjeverne Amerike (KBSA) u povodu
Prvog decembra, Dana
Oružanih snaga BiH

Vojska
primjer
ostalim
strukturama
države

Poštovani pripadnici Oružanih
snaga Bosne i Hercegovine:
U povodu Prvog decembra, Dana
Oružanih snaga Bosne i Hercegovine, u ime američkih i kanadskih Bošnjaka, KBSA vam upućuje
iskrene čestitike, sa željom da i
dalje odgovorno i profesionalno
obavljate ovu časnu i odgovornu
dužnost.
Pokazali ste svijetu kako odlučnost
u obrani svoje domovine ne može
ništa nadomjestiti. Ista vas je
snaga vodila kroz dugotrajan put
transformiranja Oružanih snaga.
Oružane snage Bosne i Hercegovine pokazale su kako Bosna i
Hercegovina može i mora funkcionirati zajedno i jedinstveno,
i u tom pogledu možete služiti
za primjer ostalim strukturama
naše jedine države Bosne i Hercegovine.
Sretan vam praznik.
30. novembar 2008.
UPRAVNI ODBOR KONGRESA
BOŠNJAKA SJEVERNE AMERIKE (UO KBSA)

Saopćenje Kongresa Bošnjaka Sjeverne Amerike (KBSA)

Brisanje bosanskog identiteta
Kongres Bošnjaka Sjeverne Amerike
(KBSA), krovna organizacija Bošnjaka
Kanade i SAD, najoštrije osuđuje plan
Vlade Republike Srpske (RS) koja je utvrdila Nacrt zakona o teritorijalnoj organizaciji RS kojim je predviđeno da
Bosanski Brod nosi naziv samo Brod, a
Bosanska Kostajnica samo Kostajnica.
Promjene naziva gradova na ovakav
način nisu u suglasnosti sa ustavnim
principom o ravnopravnosti konstitutivnih naroda Bosne i Hercegovine.
Negiranje predznaka bosanski u nazivu
gradova je negiranje Bosne i Hercegovine, međunarodno priznate države
sa međunarodnim granicama, pasošima,
ambasadama, i svim ostalim oblicima
državotvorstva. Bosna je postojala i
postojati će tisućama godina. Onima
kojima smeta naziv bosanski u nazivu
gradova u BiH, smeta im i država BiH.
Sama činjenica da Vladi RS smeta prefiks
bosanski u nazivima gradova, naziv koji
potiče od međunarodno priznatog, historijskog naziva BiH, dovoljno govori o
namjerama čelnika RS da se na sve načine
omalovažava i ucjenjuje država BiH.
Poznato je na koji način je došlo do
promjene naziva gradova, općina, institucija, organizacija u BiH za vrijeme
i poslije agresije na BiH, kako bi se naglasila činjenica da se pomenute institucije, organizacije i mjesta nalaze na

teritoriji Republike Srpske i da su sada
nastanjeni većinskim stanovništvom srpske nacionalnosti. Umjesto ukidanja prijeratnog naziva Bosanski Brod, u kojem
je prije agresije na BiH živjelo preko 70%
Bošnjaka, ili naziva Bosanska Kostajnica,
KBSA predlaže za početak ukidanje naziva Republika Srpska, koja je nastala

kao rezultat agresije, genocida i uništenja
200.000 bosanskih života. Ukidanje naziva RS bi bio prvi pozitivan korak ka
ukidanju i entiteta u BiH.
U ime KBSA
Mr. Haris Alibašić
Glasnogovornik KBSA

Saopćenje za javnost Kongresa Bošnjaka Sjeverne Amerike (KBSA)

Zaustavimo ugrožavanje
državnog tkiva BiH

Kongres Bošnjaka Sjeverne Amerike (KBSA), u ime sjevernoameričkih
Bošnjaka, žrtava agresije na državu Bosnu
i Hercegovinu (BiH) i genocida, diže svoj
glas protiv svakog oblika ugrožavanja jedinstvenog državnog i društvenog tkiva
BiH. KBSA smatra da europski put ne
treba slijediti po svaku cijenu, odricanjem
od državne imovine, priznavanjem genocida na teritorijama BiH, pristankom na
etnički popis stanovništva poslije ubijanja civila i nasilnog raseljavanja.
KBSA, u ime 350.000 Bošnjaka sjeverne Amerike ističe da se pristankom na
podjelu državne imovine suštinski mijenja međunarodno priznati dogovor

o sukcesiji bivše Jugoslavije, te ignorira
činjenica da je država BiH jedini legitiman vlasnik imovine evidentirane kao
vlasništvo bivše SFRJ, SRBiH ili RBiH.
Za KBSA su neprihvatljivi stavovi koji
se odnose na popis stanovništva, jer se
pristaje na etnički metod bez obzira na
činjenicu da Aneks VII (povratak prognanih) nije sproveden i bez obzira na
činjenicu da Republika Srpska na sve
načine i dalje pokušava iz državljanstva
ispisati preko pola miliona građana BiH.
KBSA smatra da svaki popis stanovništva
mora uključiti popis brojne bošnjačke
dijaspore.KBSA smatra da se podjelom
imovine države BiH i legalizacijom

genocida i etničkog čišćenja kroz etnički
popis stanovništva zadaje novi veliki
udarac državi BiH. Polazeći od toga da
ako Bošnjaci izgube međunarodno priznatu državu BiH gube i jasan cilj svoga
političkog organiziranja i egzistiranja,
KBSA poziva sve bošnjačke političke faktore u matici i dijaspori da se upotrebom
svih raspoloživih demokratsko-političkih
metoda organizirano suprotstave bilo
kakvom obliku ugrožavanja jedinstvenog
državnog i društvenog tkiva BiH.
U ime KBSA
Haris Alibašić
Glasnogovornik KBSA

Podrinjsko nogometno čudo

Reprezentacija sa Drine

Nogometni klub Drina iz Zvornika, koja
se do početka devedestih natjecala u
Republičkoj ligi, redovito se držeći sredine tabele, dobila je tokom rata svoju
izbjegličku selekciju, koja je za samo nekoliko godina postala svojevrsno nogometno
čudo, žareći i paleći bh stadionima. Samir
Muratović, Ferid Berbić i Mirzet Krupinac,
tada sva trojica pozvani da brane boje BH
Reprezentacije, držali su Drinu u samom
vrhu nogometa, doduše u to vrijeme na
prostoru koji je kontrolirala Armija BiH.
Pune mreže tada su dobijali Sarajevo, Željo,
Sloboda... Bez kuće, grada i mogućnosti,
izuzev da budu diverzanti 206. zvorničke
viteške brigade Šemse Muminovića, podrinjski nogometaši doživljavali su svoju
borbu na terenu sasvim drugačije od
drugih-ne samo kao spas od mobilizacije,
jer ih je većina već bila u rovovima, već kao
svoj doprinos borbi za slobodu Zvornika,
Vlasenice, Bratunca, Srebrenice...
Po okončanju rata, bez svoga stadiona i
bilo kakvog sigurnog izvora novca, koji bi
ovu ekipu održao na okupu, Drina se skoro
raspala, ostala je bez talenata koji su, iznajmljeni stadion u Živinicama, odnosno
tuzlanskom prigradskom naselju Bukinje,
zamijenili evropskim stadionima. Drina
je nastavila natjecanje, valjda u posljednjoj regionalnoj diviziji, bez šanse da se
vrate ambicije, polet i šansa da ponovno
u njoj zaigraju podrinjski nogometni talenti. I pored odlaska Drine u zaborav, talenti su se nastavili rađati. Stopama Samira
Muratovića, koji je u reprezentativnom
dresu konačno dobio pravu šansu po dolasku Miroslava Ćire Blaževića, na evropsku
i svjetsku scenu iskočili su Vedad Ibišević,
Miralem Pjanić, Said Husejnović, Sejad
Salihović... A nedavno je u U-21 reprezentaciji zaigrao mladi talenat Nurdin Hrustić,
koji živi na Floridi.
Najveći uspjeh u svijetu postigao je Ibišević,
koji je posljednjih mjeseci najbolji strijelac
Bundes lige. Karijeru je počeo, s obzirom
da je Drina pala izuzetno nisko, u ekipi Proleter Slavinovići, a uskoro prelazi u Zmaj
od Bosne On je kao šesnaestogodišnjak
2000. godine, s obzirom da se nisu mogli
vratiti u Vlasenicu, sa porodicom krenuo
u Švicarsku. Uskoro prepoznaju njegov
talenat i Ibiševića angažiraju da igra za

Selo Šepak kod Zvornika dalo je nogometaše u tri reprezentacije: Sejad
Salihović igra za Bosnu i Hercegovinu, Sanel Kuljić igra za Reprezentaciju
Austrije, a Adin Hamzić za Lihtenštajn.
mali lokalni tim FC Bale. Kako porodica
nije mogla dobiti potrebne papire za ostanak u Švicarskoj, a ne vjerujući da od
Vedada, koji je bez škole i budućnosti, a
«rođen samo za loptu» može biti vajde,
Ibiševići se odlučuju da krenu put Amerike. U St. Louisu, međutim, Vedad postaje
prava mala zvijezda, sa sedamnaest godina
markiran kao jedan od najvećih talenata
u državi Missouri, postao je zahvaljujući
svojim dobrim igrama i zabijanju golova,
brucoš godine na Saint Louis University. Iz
St. Louisa ubrzo ga vrbuju da igra u Chicago Fire Premier, odakle ga u prelaznom
roku uzima Paris Saint-Germain našeg
Vahida Halilhodžića. S obzirom da kao
mladi nogometaš nije dobijao mnogo
šanse za igru, on potpisuje za francuskog
drugoligaša Dijon FCO, gdje pokazuje
svoje mogućnosti, tako da se za njega
u maju 2006. zainteresirala Alemannia
Aachen, koja mu je ponudila trogodišnji
angažman. Odlične igre, samo godinu dana
kasnije omogućile su mu da zaigra za klub
1899 TSG Hoffenheim, gdje je konačno
pokazao da je igrač svjetske klase, a danas
su za njega zainteresirani najveći evropski
klubovi. Sa Ibiševićem pod zastavom 1899
TSG Hoffenheima je u Sejad Salihović,
rođen 1984. godine u Šepku kod Zvornika.
Sa osam godina on je protjeran iz Šepka,
nakon čega je kao dijete sa porodicom boravio u Minhenu, a potom u Berlinu, gdje
je igrao u juniorima Herte. Tu prepoznaju
njegov talenat i angažiraju ga za 1899 TSG
Hoffenheim. Interesantno je da Šepak ima
još dva reprezentativca – Sanel Kuljić igra
za Reprezentaciju Austrije, a Adin Hamzić
za Reprezentaciju Lihtenštajna. Sanel
Kuljić, je karijeru započeo u Salzburgu, da
bi kasnije dobio poziciju prvotimca u autrijskom bundesligašu Austria Beč. Adin
Hamzić je u izbjeglištvo iz Šepka krenuo
sa samo četrnaest mjeseci. Po dolasku u
Lihtenštajn počeo je trenirati fudbal da
bi njegov talenat prepoznali u klubu USV
Eschen Mauren, a potom u Reprezentaciji
ove zemlje. Njegov prvi rođak, tri godine

stariji Dino Hamzić, također iz Šepka, prvotimac je FK Sarajevo.
Miralem Pjanić, rođen 1990. godine u
Zvorniku, jedno je od najvećih nogometnih otkrića. Još kao junior igrao je za Reprezentaciju Liuksemburga. Sa sedamnaest
godina potpisao je profesionalni ugovor sa
FC Metz-PSG, na tri godine, međutim, tu
ostaje samo četrnaest mjeseci, nakon čega
prelazi u Olympique Lyonnais. Za njega
su posljednjih mjeseci bili zainteresirani
Barcelona, Olimpique Marseille, Schalke,
Real Madrid, Inter Milan, AC Milan, PSV,
Liverpool i Bayern. Prije nekoliko mjeseci
član kluba Werder iz Bremena postao je
dvadesetogodišnji Said Husejnović, denedavno igrač Slobode iz Tuzle. Husejnović je
rođen 1988. u selu Kamenica kod Zvornika,
odakle je sa četiri godine protjeran. Sa porodicom je od 1992. do prošloga ljeta živio
u Tuzli, gdje je načinio prve nogometne
korake. Prvu ozbiljnu ponudu dobio je iz
beogradskog Partizana, ali mu je majka
zabranila da potpiše ugovor kazavši kako
ga je pred naletom četnika na rukama iznijela iz Kamenice, upravo zbog Beograda,
tako da će ga se odreći ukoliko potpiše za
ovaj klub. Tako je Husejnović završio u
Werderu, za 500.000 eura.

Izuzetno veliki međunarodni uspjeh
napravio je tridesetdvogodišnji Samir
Muratović, koji je karijeru započeo u
izbjegličkom sastavu Drine iz Zvornika.
Zahvaljujući prije svega njegovom talentu i
odličnim igrama Drina je i uspjela napraviti svojevrsno nogometno čudo, nekoliko
godina se boreći čak za šampionsku titulu.
Iz Drine Muratović odlazi u turski Kocaelispor, uz izuzetno loše uslove, s obzirom
da nije imao ni menadžera, a ponude su se
kretale oko bijednih deset hiljada dolara za
prelazak i mjesečnu plaću od hiljadu dolara. Iz Turske, nezadovoljan angažmanom,
vraća se u Željezničar. Zatim potpisuje
ugovor sa Chemnitzer FC, a ubrzo sa ruskim Saturnom. U januaru 2004. prelazi u
Grazer AK, u kojem igra do 2007. godine.
Prošle godine zaigrao je u austrijskom
Sturmu iz Graza, gdje pruža dobre partije,
koje su mu dale ponovno šansu da bude u
prvom timu Reprezentacije BiH.
Mladi talenat od koga se tek očekuje, prema procjeni bh nogometnih stručnjaka
svakako je mladi Nurdin Hrustić, također
rođen u Zvorniku. Nedavno je igrao za U
21 reprezentaciju u Orašju. Živi na Floridi
gdje je sa dvije godine došao kao izbjeglica. Interesantno je da Bošnjaci Srednjeg
Podrinja, kojih je iz dana u dan sve manje
na području Zvornika, Bratunca, Vlasenice, Srebrenice i Bijeljine, imaju više reprezentativaca negoli vijećnika u općinskim
skupštinama.

Američki dugoročni dnevnik (1)

O životnim sitnicama
i “krupnicama”

Piše:
Mugdim Karabeg

Svakodnevni
život je mozaik
naizgled super - značajnih
događaja, ali i
onih za koje se
čini da su mali
i beznačajni.
Ali kad čovjek
dublje razmisli
i sve sabere na
sonu, dolazi do
zaključka da je
teško odgonetnuti šta je važno,
šta je važnije a
šta najvažnije u
životu pojedinca
i cijele skupine.
Jer nekako odjednom nevidovne
sitnice postaju
itekako vidljive
“krupnice”.

(Napomena autora: Tokom
emigracije u SAD i življenja u
dijaspori dogodile su nam se
mnoge, lijepe i ružne stvari. Svih
proteklih petnaestak godina u
Čikagu opisivao sam u novinama naše živote, slike, prilike i
doživljavanja kroz koje smo prolazili. Neke detalje obradio sam u
ovom dnevniku koji će vas podsjetiti na mnogo toga što već pada
u magline dalekih zaborava i istovremno informisati o tekućim
događajima, u svijetu, u Americi
i našoj Be i Ha.
Mugdim Karabeg).
Decembar 2008.
Zar već 2008 godina?! Bože
dragi kako vrijeme munjevito
leti. A kao da smo jučer pristigli
iz razrušenog Mostara i sletjeli
na mamutski čikaški aerodom
O’Hare. U međuvremenu izlazili smo na predsjedničke izbore čak četiri puta. U periodu
ove zadnje predizborne kampanje navijao sam urnebesno za
,,plave,, odnosno demokratski
dvojac Barak Obama - Bajden
nasuprot republikanskom MekKejn – Sara Pelin. Kao što sam
zdušno nekad navijao za Velež
pod Bijelom Brijegom, kada bi
igrao sa jugoslovenskim fudbalskim velesilama – Crvenom
Zvezdom, Partizanom, Hajdukom ili Dinamom. I evo ovih
dana: lik Barak Obame se visoko
uzdiže u američko i svjetsko
političko nebo. Djeluje samouvjereno, usredsređeno i sigurno.
Stručno, analitički i znalački bira
svoje buduće saradnike. I osmjehuje se široko, ljudski. Što može
izgledati kao sitnica, ali nije, već
jedna vrlo velika, krupna stvar.
Sve mi se čini da će biti izvanredan šef Država, okrenut širokim
narodnim masama. Vrijeme će
pokazati da li će se obećanja i
predviđana ostvariti!
Decembar, 2008.
Ono najgore se obistinilo.
Amerika, zajedno sa ostalim
svijetom, ulazi u novu ekonomsko - financijsku krizu. Od nove
godine do kraja novembra ostalo je bez posla oko milion
radnika. Znači svakog dana je
otpuštano oko 3.000 zaposlenih.
Dolazi do likvidacije ili prodaje
niza financijskih institucija koje
su na ivicama bankrota. Unosni

poslovi oko riel estejta nagnali
su rukovodstva finansijera da
daju naslijepo zajmove na sve
strane za kupovinu kuća. Pa kad
je kupovna moć stanovništva
opala i nestalo para za otplatu
kredita, došle su u pitanje grdne
milijarde podijeljene na ime
kredita. Automobilska industrija
je došla na ivicu totalnog kolapsa. Avio-industrija predimenzionirana, tone u gubitke. Cijene
na malo rastu, hrana je sve skuplja, stanovništvo štedi pare za
,,gore sutra,, pa banke ostaju
bez gotovog novca. Službeno je
proglašena etapa recesije. Što
će reći smanjena proizvodnja,
otpuštanje ranika, inflacija, nedostatak novčanih sredstava
za kredite... Sve to ide u prilog
Barak Obami, jer komentatori kažu da su neodgovorna
trošenja republikanske administracije dovela do ekonomskog
kolapsa.
August, 1995.
Balkan ipak predstavlja izvjesnu veličinu na karti svijeta.
Ako ništa čuven je po epitetu:
“krčma u kojoj su pogašena svjetla”. Bosna i Hercegovina ima
svoj posebni epitet. “Bosanski
lonac” koji stalno vrije. Ona je
ušla u istoriju svijeta po Gavrilu
Principu, ubistvu austrougarskog prestolonasljednika Ferdinanda i prvoj upaljenoj sarajevskoj atentatskoj šibici koja je
razbuktala strašni požar Prvog
svjetskog rata. Ali na toj ,,krupnici,, kao da se sve završilo. Za
svijet je sve ostalo bilo ,,sitnica,,
odnosno ono što se moralo
događati. Više nije bila senzacija
izbijanje najnovijih nacionalnih
i vjerskih sukoba 1991 - 1995.
godina, koji su u rijekama krvi
razorili i uništili bivšu Jugoslaviji i stvorili šest novih državica.
Svuda u svijetu ljudi su slijegali
ramenima, govoreći pošprdno:
“Opet ta prokleta balkanska
krčma!”
August 1995.
Krajem augusta 1995. godine
krećemo nasilu, sa desetinama
hiljada zemljaka, iz “sićušne”
BiH u ogromnu Ameriku. Nakon slijetanja na aerodorom
O’Hare u Čikagu osjećam se u
njoj poput majušne buba – mare.
Pričinjava mi se da su i najsitnije

“vinske mušice” u Sjedinjenim
Državama veličine gigantskih
reptila iz perioda dinosaurusa.
Decembar, 1995.
Drago mi je što je naša mala
BiH još uvijek u fokusu
američke javnosti. Krajem jeseni, međutim, potpisaše Alija,
Franjo i Sloba, uz široke osmijehe Bila Klintona, Olbrajtove
i Holbruka, čuveni Dejtonski
sporazum. Mir, najzad taj dugo
očekivani mir!
Malo nas je tada predosjećalo da
će nam taj Dejtonski sporazum
visiti o vratu svih narednih godina kao preteško sidro saliveno
od zločina protagonista Republike Srpske koje ne dozvoljava
nikakvo kretanje naprijed. I
kao izvor novih, teških nemira,
u srcima i dušama onih koji su
privrženi cjelovitoj Be i Ha.
Ubrzo na TV – ekranima
prestadoše vijesti iz iskrvavljene Bosne. Nema više granata,
nema raznesenih tijela na ulicama, nema kolona protjeranih
građana sa naših ognjišta. Tako
kao da odjednom nestade te
velike, presudne teme o sudbini BiH. Nije više zanimljiva
za široku publiku. Ono što je do
jučer bila “krupnica” već Amerikancima izgleda kao beznačajna
sitnica.
Februar, 1996.
Sve više uviđam da su snaga, moć i veličina SAD ipak
sporedne stvari za naše prve
dane i mjesece na njenim prostorima. Dok počinjemo snivati
snove o ostvarenju opjevanog
“američkog sna” bijemo, pospani
od rada i bez lijepih snova,
hiljade malih bitaka za svakodnevnu egzistenciju. Nekadašnji
visoki stručnjaci raznose pice
po kućama naručioca, profesorice idu u bebi – siterke,
pravnici voze preteške kamione,
inženjeri građevinarstva rade
kao nadzornici - dženitori zgrada, ljekari guraju po hodnicima
bolnica kolica sa bolesnicima i
dodaju operacione instrumente
američkim specijalistima, dok
ne polože teške ispite verifikacije svojih domovinskih ljekarskih
diploma. Ali tokom naredne tri
– četiri godine događa se čudo.
Naši zemljaci se zapošljavaju na
unosnijim radnim mjestima,

školuju djecu na fakultetima,
kupuju kuće, šalju u BiH pomoć
rodbini. Ipak to nije čudo: mi
imamo dobru obrazovnu podlogu, a i radini smo kad nam
prilike nalažu zalaganje do maksimuma.
August, 1967.
Navukla mi se na desno oko,
ispod rožnjače, “divlja” kolonija bioloških ćelija. Kao zastor
na vidokrugu. Nakon nekoliko mjeseci ispuni se prognoza
okulista u klinici Universiti of
Čikago (University of Chicago): obnevidio sam na to oko.
Nema govora da tražim bilo
kakav posao jer nisam u stanju
da vozim auto. Slijedi operacija,
presađivanje kornee odnosno
rožnjače sa oka nekog u nesreći
poginulog mladog Amerikanca.
Nakon nekoliko mjeseci bolje
vidim na novo “američko” oko
nego na lijevo, zavičajno. Uvjeravam se da američka medicina
čini čudesa.
Maj, 1996.
U međuvremenu moj komšija
u bildingu sa šest apartmana u
čikaškoj community Bensenville, rahmetli Enver – Paja Pašić,
pita me da li bi mu sutra ranim
jutrom pomogao da dijeli novine
po kućama našeg Bensenvila.
Sin mu inače pomaže, ali razbolio se a sam Enko neće stići da
sve podijeli. Pristajem. Zaradiću
koji dolar barem za cigarete.
Malboro, ultra lajt, long sajz.
Dok stavljam poteški paketić
subotnjeg “Chicago Tribune”
pred ulazna vrata u dvorište
jedne malo bogatije kuće, na
njima se pojavi debeljuškasti
Amerikanac. Reče kako je zahvalan što novina stiže na vrijeme.
Upita me odakle sam, ja kažem
iz Bosne. On se onda raspriča o
Bosni kao da je američka ministrica spoljnih poslova Madlena
Olbrajt. Pita me šta sam tamo
radio, rekoh bio sam novinar. O,
izvrsno, reče simpatični Amerikanac. Eto i ovdje se bavite novinama! Po glasu osjećam da ne
želi time da me uvrijedi. Drago
mu je što ipak radim i zaradim
koju sitnicu od dolara. A u Americi se prije svega poštuju rad i
poštena zarada! Bez obzira je si li
inženjer ili raznosač poštanskih
paketa.

Juli, 2005.
Zaustavljamo se u jednom gradiću
na granici Sjeverne Virdžinije. Sutra
treba da budemo u Washington DC
koji je jedna od tačaka naše odmorske
rute ljeta 2005. Da posjetimo Omera
Vatrića, novinara, kojem je prije deset dana poginuo sin vozeći se malim
gliserom po jezeru. Izjutra vidim kako
auspuh polomljeno visi ispod stražnjeg
dijela našeg “inteprida”. Ugledah preko
puta automehaničarsku radnju. Glavni
mehaničar mi reče da dođem sutra
poslije podne. Žalim se ponizno kako
bi trebali još tog jutra nastaviti put do
Vašingtona jer nam je rezervisan motel.
On sliježe ramenima i uzvrća kako su
prezaposleni i tek sutra mogu preuzeti
posao. Dok pričamo ugledah s druge
strane ulice natpis koji kaže da je tu
prodavnica traktora i dijelova. Kupismo
ja i žena u toj radnji smotak podebele
žice, ljepila za željezo i velika kliješta.
Zatim smo dva sata ležali ispod auta,
slijepili auspuh, pričvrstili ga žicama za
okolnje poluge i bogami stigli bez gubitaka do Vašingtona i odatle natrag do
našeg Čikaga. Tako sam radnu karijeru
u SAD počeo kao neka vrsta novinara,
a zatim i kao automehaničar!
Sitnice, a ipak krupne stvari!
Februar, 2008.
Početkom februara žena Emira reče da
će izaći malo napolje da se nadiše čista
zraka. Sinoć smo bili na jednom sijelu
naših zemljaka. Svi su pušili “k’o Turci”
pa joj se od nikotinskog dima i jutros
manta u glavi.
I tako izađe ona na dvorište, na temperaturu od minus 10 i zaleđeni snijeg.
Kad eto ti je natrag nakon pet minuta.
Drži lijevom šakom desni lakat, preblijedila u licu, govori: “Pala sam na
lakat. Strašno me boli! Mislim da sam
slomila kost u zglobu. Vozi me u hitnu!” Sjedamo u auto, a ja joj usput zlurado roncam: “Od stotinu umrlih na
našoj planet 75 odsto ih ode na Onaj
svijet zbog čistog zraka!” Hoću da joj
se osvetim što me uvijek, kad hoću da
pušim, tjera na dvoriše, bilo minus 20
Celzijusovih ili plus 40. Rentgenski
snimci u hitnoj pokazaše da je uistinu
slomila jednu oveću i neke male kosti
u laktu. Šta će sada sa poslom? Radi
part - tajm kod jedne učiteljice, čuva
dvogodišnjeg Denija i jednogodišnju
Kejt. Ako napravi dužu pauzu učiteljici
će biti teško naći drugu bebi – siterku
a i mi ćemo ostati bez prihoda koji su
nam itekakva “krupnica”.
Sredina februara, 2008.
Onda rekoh: ja ću ti pomoći. Tako
sam je mjesec i po dana vozio do kuće
dotične učiteljice i bebi – siterisao zajedno s njome. Malu Kejt sam stavljao
u krevetac i vadio je iz krevetca. Učila
je hodanje pa sam je preget u leđima
držao za obje ruke dok je ona radosno
vriskutala praveći prve korake. Iz dana
u dan sprijateljih se i sa Denijem i sa
Kejt. To sam grdno plaćao pažnjom
koju sam im morao posvećivati. Sa

Denijem igranjem “sokera” odnosno
našeg fudbala u bejzmentu. Sa malom
Kejt klepetanjem dlanovima, podvriskivanjima, ljuljanjem na sobnoj ljuljaci i slično. Bilo mi je lijepo sve dok se
ona ne bi “pupu”, što će reći pokakila
u stražnji dio pelena. Onda bih prstima začepio nos i viknuo:”Miro, Kejt
– pupu!” Mira bi doletila i spretna
kakavu je Bog dao brzo mijenjala pelene male Kejt, tepajući joj: “Đe si ti,
moja mila usrančice!” Iza nje bi odmah

radilo jer su i On i Ona imali pristojne
prihode a primanja predsjednika SAD
su i po deset puta manja od, recimo,
predsjednika neke dobro stojeće financijske kompanije ili industrijske korporacije.

dotrčao trogodišnji Deni i ljubomorno
gunđanjem ponavljao na čistom bosanskom jeziku: “Đe si ti, moja mila usrankice! Đe si ti, đe si ti...”
Tako sam ispekao i treći zanat – bebisiterski. Kad sam kasnije tražio redovni
posao stizale su sve same odbijenice.
Odgovarali su mi da sam sa novinarskim fakultetom i praksom od pola vijeka, kao i dopunskim znanjima iz distrubucije novina, automehaničarskog
zanata i bebisiterstva, za njih suviše
kvalifikovan i da nemaju dolara kojim
bi platili moju stručnost. Još da sam
im rekao kako sam izučio kuharstvo i
struganje zagorjelih šerpi, odmah bi
poderali moje zamolnice. Svašta!

“pod temperaturom” govor o neravnopravnosti Crnaca u SAD, dodavši da
“Bog ne bi trebalo da blagoslovi Ameriku već da joj izrekne prokletstvo” - sve
je to pripisano Obami. Kao, njih dvojica druguju godinama, pa su riječi popa
iste kao i misli Obame. Opet su se na
Obamu sručili pljuskovi negodovanja.
Hilari je požurila da opetovano kaže
kako Obama nije dorastao za predsjednika. Što znači da ona jeste. Bojim se
da zbog tih žestokih sudara njih dvoje
Demokrate ne izgube i ove izbore!

Septembar, 2007.
Dešavaju se krupne političke stvari
na američkoj sceni. Traje predizborna
kampanja za budućeg predsjednika
SAD. Na početku sam napisao tekst za
novine “Dvoboj Bijele Dame - Hilari
i Crnog Viteza - Obame”. Iako mi se
činilo teško ostvarljivim da na prijestol
Amerike prvi put zasjedne jedna žena i
isto tako prvi put jedan tamnoputi polu
- Afroamerikanac.
Vremenom su njih dvoje počeli da se
hvataju za guše, da se šaketaju riječima i
podapinju jedno drugom noge gadnim
primjedbama. Zažalio sam zbog onih
epiteta “dama” i “vitez”. Jer na površinu
su izbile poznate ljudske strasti: želja za
vlašću i čašću! O novcu se nije toliko

Mart, 2008.
Stvari su se zagužvale. Hilari i njene
pristalice traže Obami dlaku u jajetu.
Kada je Obamin dugogodišnji pop
Džeremi Rajt u njegovoj crkvi održao

Septembar, 2005.
Nakon opravke auspuha na onom
“intepridu” odvezli smo taj auto do
našeg mehaničara, inače Makedonca. On nam nabroja šta bi sve trebalo
mijenjati i koliko će to koštati. Djeca
nas posavjetovaše da najzad kupimo
nov – novcat, kako kažu Amerikanci
“brend nju” automobil. Biće jeftiniji
od polovnog koji je već progutao 135
hiljada milja. Rekoše i oni će pomoći
u kupovini. Tako nabavismo uistinu
“brend nju” limuzinu tipa “H”. Ima garanciju na 100 hiljada milja ili na deset
godina.
Kraj marta, 2008.
Vozimo mi taj naš “brend nju” auto
nepoderive marke “H” tri godine.
Obavismo već 7 obaveznih servisa,
svaki po nekih 70 dolara, što se da podnijeti. Uporedo s tom vožnjom benzin

skače li skače. Sa oko dolar i deset centi
evo ga danas poskočio na više od četiri
dolara. Žalim se telefonom kolegi po
peru Miši Mariću u Engleskoj kako gorivo sada u Americi odnosi tri puta više
para nego prije tri godine. I pitam kako
to Evropa podnosi? A Mišo će meni:
“Bolan, Mugda, u Evropi nije tako.
Zar ti ne pratiš globalizaciju u svijetu
i međunarodne finansije. Pa vaš dolar
je na početku bio skuplji od eura. Devedeset dolara za 100 eura. Sada ti je,

burazeru, 160 dolara za stotinu eura. A
u BiH se gotovo izjednačio sa konvertabilnom markom iako je nekad bio više
od dva puta skuplji od nje. Vi u Americi plaćate grdnu cijenu vašoj inflaciji
i padu vrijednosti dolara na svjetskoj
pijaci...”
Pa jeste, majke mi, u pravu je Mišo
Marić kad kaže da je dolar pojeftinio
pa isto toliko benzin poskupio! Vidi
mene mahnitog što nisam uzeo u obzir
taj odnos dolara i evropske valute, a ko
bajagi sam novinar koji sve zna! Sjetih
se jednog mostarskog događaja, kad su
postarija djevojka Zejna i njena mlada
komšinica Zineta izašle da prošeću
mostarskim Barama. Bilo je to maja
godine četrdeset pete.
Barama šeće i mnogo mladih partizanskih oficira. U jednom trenutku Zejna
se žali Zineti: ‘Moja kono, ništa ne valjaju ovi partizanski oficiri. Za vrijeme
stare Jugoslavije oni kraljevski oficiri
su mi stalno namigivali, a poneki me
je bogme znao i uštinuti. A ovi ni da
bace barem jedno oko na mene!’ ‘Ma
stani, Zejno, na kojoj si. Onda je tebi
bilo dvadesetak godina a sada ti je duplo više, nisi za mlado oko!’ ‘A jes, u
pravu si, vidi mene mahnite’ - priznade
Zejna.
I ova sjećanja na mostarske duhovite
dosjetke i viceve pune me radošću. Da
li će taj duh Mostara preživjeti ova vremena – nevremena?
(Nastavlja se)

Omer Ć. Ibrahimagić

Omer Ć. Ibrahimagić je rođen 1968. godine u Tuzli. Priče i pjesme piše više od petnaest godina. Objavljivao ih je u časopisima i listovima: Kratki spoj,
Zmaj od Bosne, Večernje novine, Kabes, Svijet,
Most, Front slobode, Oblici, Zapis, Album, Godišnjak, Behar, Jutarnje novine,
Ostrvo, Pogledi, Bosanska Sumejja, Gradovrh, Slovo Gorčina i Gračanički
glasnik. Nagrađen je na nekoliko
književnih konkursa, zastupljen u
tri knjige i antologiziran (Antologija
bošnjačke pripovijetke 1900.-2003.).
Objavio je knjigu priča «Boje Sunca»
(Tuzla; PrintCom, 2000.) i knjigu pjesama «Ćilibar i perle» (Stolac; Slovo
Gorčina, 2007.). Koautor je prve zbirke
poezije ljekara-liječnika u Bosni i Hercegovini «Šest bijelih mantila» (Tuzla;
Bosanska riječ, 2007.). Član je Društva
pisaca Tuzlanskog kantona. Nagradu
«Mak Dizdar» za najbolju neobjavljenu
zbirku pjesama je ponio u 2007. godini. Doktor medicinskih nauka, radi
na poslovima ljekara specijaliste na
Klinici za neurologiju Univerzitetskokliničkog centra u Tuzli. Publicirao
je oko 70 radova iz oblasti medicine
u Bosni i Hercegovini i inozemstvu.
Oženjen je, otac kćerke i sina. Živi u
rodnom gradu.

Muška priča
Šta je ono, tata!
Fazan, sine!
Kazan!
Fazan, fazan!
Vidi tata, leti!
Naravno srećo, to je ptica!
Nije golub!
Nije.
Nije vrabac!
Nije.
Nije ni svraka!
Nije.
Pa, kako ptica, tajo?
Ima, sine, još ptica osim goluba,
vrapca i svrake.
Nas učili samo ove tri i zato nisam
znao.
Da si vidio sine, znao bi!
Tata, tata, a kakav je ono konj sa
rogovima?
Nije ono konj, srećo moja, konj
rogova nema!
Šta li je onda, tajo?
Krava.
Pa, zar krava nije plava?
Nije, đe si to vidio?

Na Milka čokoladi.
Sine, ne mora bit istina sve što je
na papiru!
Pa ja, piše i da treba čuvati okolinu pa neke tete i čike opet prljaju!
Tako je, srećo, vidiš da je tata u
pravu!
………..
Što šutiš, sine?
Mislim nešto, tatić!
Šta li?
Piše još da se mama i tata vole.
I?
Pa, jel to istina?
Naravno!
Pa, i to piše, tata!
Ono jest, ali ne mora bit laž sve
što je na papiru!
Tajo, ako sam dobro razumio,
malo nam istinu kažu, malo nas
lažu!
Jest, srećo! A tvoj tata te uči da bi
jednom mogao da (ih) razlikuješ!

15. decembar 2008.

Filmovi i debate

Projekcija filmova
posvećenih Srebrenici

Konačno odštampana
Čitanka za četvrti razred
Osnovne škole

Dječiji san

Francuski kulturni centar Andre Malraux početkom decembra organizovao je projekciju
filmova posvećenih Srebrenici.
U Sali Sarajevskog ratnog teatra prikazan je igrani film “Rezolucija 819”, koji
je režirao Giacomo Battiato, po scenariju Thierrya Jonqueta.
Glavnu ulogu u filmu igra Benoit
Magimel, a muziku za film napisao
je Ennio Morricone. Nakon filma
upriličena je i debata sa Hasanom
Nuhanovićem.
Film je inspirisan istinitom pričom
koja prati istragu francuskog policajca Jean-Renea Rueza između 1995. i
2001. godine. Tokom šest godina radio
je na otkrivanju i istraživanju masovnih grobnica, na identifikaciji tijela,
sarađujući sa porodicama nestalih.
Za Rueza je fim “Rezolucija 819” prilika da podsjeti Francuze i cijelu Evropsku zajednicu, koja se ponijela vrlo
kukavički, da se užas desio upravo ispred njihovih vrata.
- Za mene je vrlo važno da se sa ovom
pričom upozna šira publika, jer onda
niko neće moći reći nismo znali...
Srebrenica se uvijek može ponoviti.
Dovoljno je vidjeti šta se desilo sa
Gruzijom ovog ljeta pa da znamo da
se mnoge druge zemlje mogu naći na
meti ljudskog ludila“, istakao je Ruez.
Prikazan je i Dokumentarni film o istrazi Jean-Rene Rueza pod nazivom
“Nikada više Srebrenica”. Film je
režirao Morad Ait-Habbouche. Nakon
filma u debate su učestvovali Florence

Latimo se pera i papira...
Hartmann i Zdravko Grebo.
U julu 1995. godine Jean-Rene Ruez
dolazi u Srebrenicu kako bi za potrebe
Haškog suda istražio što se tačno
dešavalo u ovoj zaštićenoj zoni. Rat je
još uvijek trajao u BiH i istraga se vodila u izuzetno teškim uslovima. Našavši
se u logoru sa 25.000 izbjeglica, Ruez
započinje svoju istragu ispitivanjem
svjedoka. Od 1.200 svjedočenja, jedno
je zadržalo njegovu pažnju. Radilo se
o svjedoku koji je utekao masovnom
pogubljenju. Svjedočenja su bila dragocjena budući da zbog ratnih dejstava
istraga na terenu nije bila moguća.
Do septembra 1995., hronologija
događaja je bila utvrđena, a spoznaja
o obimu zločina iznenađujuća. Trebalo
je rekonstrukcijom zločina koji su se
dešavali na prostoru velikom 40x70
km, ustanoviti tačan slijed dešavanja
i pronaći tijela ubijenih. Krajem ljeta
1996. godine, otvoreno je pet velikih
masovnih grobnica, ali nađeno je samo

500 tijela, dok je procjena govorila da
se radilo o 6.000 žrtava.
Zahvaljujući zračnim snimcima koje
je posjedovao Haški sud, pronađene
su sekundarne grobnice (kako bi se
zavarala istraga, tijela iz pet najvećih
masovnih grobnica bila su premještena
u 28 sekundarnih grobnica). Godine
1997. godine, počelo je iskopavanje
sekundarnih grobnica.
- Kada se nađete usred masovne grobnice, mnogo više od smrada smeta vam
kada shvatite šta je urađeno čovjeku.
Nalazite se na smetljištu s ljudskim
ostacima i koncept ljudskog bića je totalno pomjeren“, istakao je Ruez.
Istovremeno, Ruez i njegova ekipa
radili su na prikupljanju dokaza kako
bi se mogli identifikovali glavni krivci
za počinjeni u zločinima.
- Moja misija će biti konačno završena
onog dana kada Ratko Mladić bude
uhapšen i predat Haškom sudu“, kaže
on.

Uručena nagrada Alija
Isaković

Švedsko srce
moje majke
Nagrada Alija Isaković Bosanske zajednice kulture Preporod uručena je dobitniku Zilhadu Ključaninu na prigodnoj
svečanosti održanoj 11. decembra
u Kamernom teatru 55 u Sarajevu.
Ključanin je nagradu dobio za
dramu Švedsko
srce moje majke.
O izboru najboljeg
originalnog dramskog teksta na bijenalnom konkursu
BZK “Preporod” odlučivao je žiri u sastavu Zlatko Topčić, Strajo Krsmanović i
Nedžad Fejzić kao predsjednik žirija.

15. decembar 2008.

Vrijeme prolazi, prolazi, proces
štampanja udžbenika za nastavu
na bosanskom jeziku činilo se, stao
je… ili predah učinio!? Kad, eto
radosne vijesti, iz štampe je izašla
Čitanka za četvrti razred Osnovne
škole. Dobra vijest, zaista dobra,
nema šta. I, odmah podijeljena
našim učenicima širom Kosova.
Eto udžbenika, još samo učenje…
kako i na koji način ćemo motivisati učenike na učenje? Jer je
evidentno da se i u tom segmentu nešto poduzme, lično mislim
da je materijalna osnova pravi
uzrok, rada-nerada prosvjetnih
radnika a u toj istoj grupi i ja pripadam. U ovo vrijeme velikih
poskupljenja, plata prosvjetnih
radnika teško da se mogu pokriti
troškovi života za pola mjeseca…
a druga polovina mjeseca vječita
briga kako preživjeti do prvog,
mučno, nema šta… No, ne predajemo se mi Bošnjaci koji živimo
na Kosovu, nikako… Možemo
posustati, zastati, predah učiniti…
ali predaja, ni u snu ne dolazi u
obzir. Pred nama su još veliki izazovi. Nakon štampanja osnovnih –
glavnih udžbenika treba uslijediti
i priprema pomoćnih, dodatnih,
pratećih materijala( mogu razumjeti neke od naših intelektualaca,
onih vječitih kritičara u smislu :
nismo znali da se trebaju štampati
udžbenici??? Čemu onda Planovi
i Programi ako jezikom logike
nakon njih ne uslijedi priprema
i izdavanje novih udžbenika???
To bi bio apsurd nad apsurdima.)
Zato, hajmo, umne glave iz redova bošnjačke zajednice, prionimo
na posao, latimo se pera i papira i
krenimo, nema nam druge!? Vrijeme prolaz, i a naša djeca čekaju,
čekaju, čekaju… na nas,
a na koga drugog?

Kup UEFA

Džeko i
Misimović
izbacili
“pompeje”

Nastup engleskog fudbalskog
kluba Portsmoutha u Kupu
UEFA završen je nakon
poraza od 3:2 u duelu sa
Wolfsburgom.
U okviru četvrtog kola Kupa
UEFA, tim naših reprezentativaca
Misimovića i Džeke na Volkswagen areni dočekao je Engleze, koji
su u prethodnim mečevima u grupi E skupili samo jedan bod protiv
Milana na svom terenu.
Prvi gol za Wolfsburg postigao je
već u trećoj minuti Edin Džeko.
Tim “pompeja” prešao je u vodstvo
sa 2:1 golovima Jermaina Defoa u
11. minuti i Arnolda Mvuembe sa
velike udaljenosti tri minute kasnije.Gentner je potom izjednačio za
Wolfsburg, a odlučujući pogodak
dao je još jedan bh. reprezentativac, Zvjezdan Misimović u 74.
minuti, nakon velike greške golmana gostiju Davida Jamesa koji je
praktično poklonio loptu strijelcu
Wolfsburga.

Iako je zaslužuje

“Ibrahimović
nije spreman za
Zlatnu loptu”

dijaspora
Poznati fudbalski veteran Gerd Mueller komentirao našeg reprezentativca

“Ibišević može dostići
moj rekord”

Legendarni njemački strijelac Gerd
Mueller vjeruje da bi bh. reprezentativac Vedad Ibišević u dresu Hoffenheima mogao dostići njegov rekord
po broju postignutih golova u jednoj
sezoni.
“Sve je moguće. Ako nastavi ovako,
dostići će 40 golova i ja ću mu čestitati”,
kaže fudbalska legenda u TV intervjuu
DSF-u. Ibišević je dosad u 15 utakmica ima 18 postignutih golova za
Hoffenheim i na vrhu je liste strijelaca
Bundeslige.
Mueller je priznao da prije početka sezone nije bio čuo za mladog Ibiševića.
“Takav instinkt za gol nije nešto što
možete naučiti”, kaže veteran. “To ili
imate ili nemate. A Ibišević to bez sumnje posjeduje.”
Mueller, koji sada ima 63 godine, naveo je da ga Vedad podsjeća na nje-

govog nekadašnjeg klupskog kolegu
Ulija Hoenessa, sadašnjeg generalnog
menadžera Bayerna iz Minhena, koji je,
kako ističe, “imao isti osjećaj za gol.”
Ibišević je ranije prokomentarisao kako
ne pokušava dostići Muellerov rekord.
“To mi čak nije ni cilj. Samo želim

U Sarajevu 23. decembra donosi se odluka

Ko će ponijeti titulu
najboljeg sportiste BiH?

Članovi žirija Izbora najboljih sportista
BiH za 2008. godinu na sjednici u Banjaluci skratili su liste nominovanih u
svih 12 konkurencija u kojima će naša
zemlja dobiti najbolje ambasadore.
Nakon dužeg zasjedanja, u konkurenciji
za najboljeg sportistu ostalo je šest kandidata: Goran Ikonić (košarka), Vedad
Ibišević (fudbal), Hamza Alić (atletika),
Memnun Hadžić (boks), Amel Mekić
(džudo) ili Borki Predojević (šah).
Kada je riječ o najboljoj sportistkinji,
uz aktuelnu najbolju sportistkinju Ar-

nelu Odžaković (karate) u konkurenciji su i: Mervana Jugić-Salkić (tenis),
Dijana Vasić (odbojka), Lucia Kimani
(atletika), Dragana Knežević (rukomet), Aida Pilav (košarka).
Za najbolju ekipu konkurišu: KK Bosna ASA BHT (Sarajevo), ŽRK Borac
(Banjaluka), RK Bosna SO (Sarajevo),
OK Kakanj i ŠK Bosna (Sarajevo).
Reducirana je i lista najboljih trenera,
pa su u najužu konkurenciju ušli: Branislav Crnogorac (džudo), Rade Unčanin
(rukomet), Goran Hadžić (odbojka),

Olimpijska dvorana Zetra

Fudbaler italijanskog Juventusa,
David Trezeguet, vjeruje da Zlatan Ibrahimović nema šanse da
osvoji ovogodišnju “Zlatnu loptu”.
Premda se odavno nagrada vezuje
uz ime napadača Intera, Zlatana
Ibrahimovića, Trezeguet ne vjeruje
da je vrijeme za to.
“Ibrahimović će osvojiti ‘Ballon
d’Or’, ali ne još. Mislim da još nije
spreman za nagradu”, tvrdi Trezeguet.
“Ove godine bi to trebao biti
Adriano. On je najjači napadač na
kojeg sam naletio na italijanskom
terenu.”

uživati u trenutnoj situaciji, nastaviti
igrati i pobijediti u svakom meču”, rekao je Bosanac.
Mueller je u Bundesligi postigao
ukupno 365 golova u 427 utakmica,
a 68 golova u 62 meča za Zapadnu
Njemačku.

Sezona klizanja počinje
27. decembra

Ledena ploha u Olimpijskoj dvorani
Zetra bit će postavljenja 27. decembra,
a ovogodišnja sezona klizanja trajat će
nešto duže od uobičajenih mjesec i po,
potvrdila je Muamera Šehić, portparolka preduzeća ZOI ‘84.
“Nastojat ćemo pronaći neko rješenje
da sezona traje nešto duže nego
obično. Razmatramo sve mogućnosti,
iako preduzeće ZOI ‘84 nažalost ne
može samo da finansira ovako velike
projekte. Također ćemo nastojati da
zadržimo prošlogodišnje cijene klizanja. I ove godine klizačima su na

raspolaganju četiri besplatna termina”,
kazala je Šehić.
Prošlogodišnja cijena termina je četiri
KM, iznajmljivanje klizaljki 5 KM,
oštrenje klizaljki 5 KM.

Almedin Fetahović (boks) i Mehmed
Skender (atletika).
Odluke o pobjednicima, žiri će donijeti
23. decembra na posljednjem sastanku
u Sarajevu. Svečana manifestacija Izbora najboljih sportista BiH, u organizaciji “Nezavisnih novina” i suorganizaciji
BHRT-a biće održana 23. decembra u
sarajevskom hotelu “Holiday Inn” sa
početkom u 20.30 sati, a uz direktan TV
prenos na BHT1. Pokrovitelj Izbora je
Nebojša Radmanović, predsjedavajući
Predsjedništva naše zemlje.

Kvalifikacije EP (U19)

BiH u grupi sa
Škotskom, Engleskom
i Slovačkom
U sjedištu Evropske nogometne
federacije (UEFA) u Nyonu obavljen je žrijeb grupa za elitni krug
kvalifikacija za odlazak na Evropsko prvenstvo 2009. selekcija do
19 godina. Reprezentacija Bosne
i Hercegovine nalazi se u Šestoj
grupi sa ekipama Škotske, Engleske
i Slovačke.
Pobjednici svih sedam grupa,
uključujući i domaćina EP - Ukrajinu, učestvovat će na finalnom
turniru, koji će se igrati od 21. jula
do 2. augusta 2009.

Od izbjeglištva do sportskih zvijezda			

Piše Ajša Mevkić

Florida se ponosi
Hrustićima i Šahbegovićem
Porodice Agana Hrustića iz Donje
Glumine kod Zvornika, i njegove sestre Šemse Šahbegović, u proljeće 1992.
godine protjerane su iz Podrinja. Agan
i njegova supruga Mina, u naručju su
iznijeli iz ratnog grotla blizance Nurdina i Nedima, koji su tada imali manje
od četiri godine. Šemsa, koja je živjela
u naselju Šahbegovići, nekoliko kilometara odatle, u pelenama je sa mužem
Zenunom iznijela sina Admira. U
ovom naselju svi koji se tih dana nisu
uspjeli iščupati iz agresorskih kandži i
potražiti spas u područjima pod kontrolom Teritorijalne odbrane BiH, ubijeni su i već godinama njihovi skeleti se
pronalaze u masovnim grobnicama Podrinja. Spas su potražili prvo u Tuzli i
Živinicama, odakle odlaze u Njemačku
– Berlin, gdje pokušavaju pronaći način

za preživljavanje. Kako okončanje rata
nije donijelo rješenje njihovih problema i omogućilo povratak u Zvornik,
Hrustići i Šahbegovići se odlučuju krenuti put Amerike. Odredište su pronašli
na Floridi u Jacksonville.
Tri dječaka u Americi pronalaze
konačno svoju šansu. Mladi košarkaški
talenat Admir Šahbegović sa trinaest godina u osnovnoj školi Landon
Midlle School, pogađa petnaest poena
po utakmici, najavivši da se radi o iz-

www.genocid.org

vanrednom potencijalu. Sljedeće 2006.
godine ima isti prosjek, što mu obećava
da narednih godina bude u žiži interesovanja ovdašnjih trenera. Braća blizanci Nurdin i Nedim Hrustić, visoki 193

centimetra, 2006. godine počinju igrati
nogomet za Wolfson Highschool SC.
Golgeter Nedim zabija 32 gola, Nurdin kao odbrambeni igrač deset. Nurdin te godine biva proglašen najboljim
igračem godine na Floridi, a Nedim
najboljim strijelcem. Nacionalna Unija
trenera Amerike proglasila je Nurdina
jednim od najboljih igrača Amerike
2006. godine.
Uspjesi se nastavljaju 2007. godine,
kada je Nurdin, ponovno kao odbrambeni igrač postigao 13 golova za
Wolfson Highschool SC, nakon čega je
proglašen najboljim igračem godine u
5A Region Florida, USA. Brat Nedim
je tokom 2007. godine postigao 24 gola
za ekipu Wolfson Highschool SC i ponovno je najbolji strijelac North East
Florida. Sa 18 godina braća igraju rame
uz rame u prvoj postavi ekipe Lynches

Irsih Pub, u Drugoj rundi “US Open
Cup”. Pozivaju ih iste godine da igraju
za Jacksonville University. Ove godine
oni igraju u prvoj postavi Lynches Irish
Pub na US Open Cup-u, a selektor B
Reprezentacije USA ih poziva na “US
Elite Player National Camp”. Nedim
postiže “Golden Goal” protiv Louisville University u prvoj Rundi NCAA
Championship, što ga diže u zvijezde.
Admir Šahmegović u srednjoj školi nastavlja također skretati pažnju na sebe:
po utakmici postiže deset koševa, a već
naredna sezona prosjek se povećava na
trinaest, da bi početkom ove sezone taj
prosjek skočio na 15, sa maksimalnim
učinkom od 32 koša za jednu utakmicu.
Admir je trenutno treći razred srednje
škole i već je obećao da će se priključiti
lokalnom privatnom fakultetu i njihovom
košarkaškom
programu
2010/2011. godine. Dobio je također
pozive od Clemson University, Georgia
Tech, University Of Central Florida itd.
Sudjelovao je u košarkaškim kampovim 2007. na Statson University Elite
Camp, Jacksonville Elite Camp. Tokom

Sudeći po rezultatima koje
su braća Hrustić i njihov
prvi rođak Šahbegović pokazali u proteklih nekoliko godina, očigledno je da sportska
budućnost pred njima otvara
široka vrata uspjeha. Uspjesima
tri podrinjska dječaka danas se
ponosi čitava Florida, a prema
svemu sudeći, uskoro će i cijela
Bosna i Hercegovina, jer nakon Nurdina, za očekivati je da
budu pozvani da igraju za reprezentacije Bosne i Hercegovine
i Nedim Hrustić i njegov rođak
Admir Šahbegović.
2008 na Reebok Break Out Underclass
Man Camp i University Of Florida (Gators) Camp. Na Reebok Camp je bio
izabran da igra 20 allstar utakmicu gdje
je odabran od 120 drugih igrača. Ovom
prilikom je dao izuzetnu partiju.
Nurdin je nedavno pozvan na probu
da igra za U 21 Reprezentaciju Bosne i
Hercegovine.
Sudeći po rezultatima koje su braća
Hrustić i njihov prvi rođak Šahbegović
pokazali u proteklih nekoliko godina,
očigledno je da sportska budućnost
pred njima otvara široka vrata uspjeha.
Uspjesima tri podrinjska dječaka danas se ponosi čitava Florida, a prema
svemu sudeći, uskoro će i cijela Bosna
i Hercegovina, jer nakon Nurdina, za
očekivati je da budu pozvani da igraju
za reprezentacije Bosne i Hercegovine
i Nedim Hrustić i njegov rođak Admir
Šahbegović.

Admir Šahbegović (prvi s lijeve strane) u društvu NBA
igrača Joakima Noaha (treći s lijeva)

zdravlje
Neobični
savjeti za
zdravlje

Redovito vježbajte, hranite se
uravnoteženo, smanjite količinu
alkohola, prestanite pušiti savjeti su koje je nužno slušati želite
li održati svoje zdravstveno stanje
dobrim. Međutim, postoje neke
neuobičajene stvari koje vam mogu
pomoći dodatno popraviti zdravlje:
- Zube perite na jednoj nozi
Dok četkate zube stojte samo na
jednoj nozi i na taj način ćete
ojačati mišiće zadužene za stabilnost i ravnotežu, te zaštiti leđa. Ovaj
savjet posebno bi trebali slijediti
oni koji vode sjedački način života.
Prvo stanite na lijevu nogu, te na
pola pranja prebacite se na desnu.
- Ispred radnog stola držite ogledalo
Brzim pogledom na ogledalo lako
ćete primijetiti sjedite li pogrbljeno.
Svaki put kada se podsvjesno zgrbite vaša ogledalo će vas podsjetiti
kako se trebate vratiti.
– Cipele kupujte na kraju radnog
dana
Kada idete kupovati obuću kupujte
pri kraju radnog vremena. Stopala
tijekom dana natiču zbog umora
i vrućine, što znači da bi vam cipele koje kupite ujutro na kraju
dana mogle biti tijesne i neudobne.
Također, umorna noga lakše prepoznaje udobnu cipelu.
– Prije spavanja pojedite doručak
Ukoliko ste gladni tijekom noći tijelo će koristiti zalihe ugljikohidrata, a to može uzrokovati migrene i
glavobolje. Ukoliko navečer pojedete žitarice smanjujete mogućnost
migrena. Naravno ne smijete se
prejedati ili unositi visokokaloričnu
prehranu, a posebno ne kolače i
slatkiše, jer ćete onda dobiti na debljini.
- Kremu za sunčanje nanosite svaki
dan
Kremu s visokim zaštitnim faktorom trebali biste koristiti i u ljetnim i u zimskim mjesecima. Faktor
15 – 20 bit će dovoljan za zimu, ali
ljeti ipak povećajte na 30 – 40, čak i
za običnu šetnju gradom.
– Nakon pranja zubi ispljunite, a
ne ispirite
Ako ne isperete pastu sa zubi nakon
pranja ona će duže pružati zaštiti
vašim zubima.
– Nakon teškog obroka legnite na
desnu stranu

Tajna
idealne težine

Za postizanje lijepe figure nije nužno odricanje, nutricionisti tvrde
da se prekomjernih kila trajno možemo riješiti uravnoteženom
prehranom. Neprestane iscrpljujuće dijete, problemi sa kilogramima, neodgovarajuća prehrana, strah od debljanja...neki
su od problema vezanih za izgled koji muče savremenu ženu. Uz
silne obaveze na poslu i oko porodice, trend mršavosti koji nameću
modni stilisti samo je dodatni stres koji utiče na zdravlje žene.
Najprirodniji način mršanja
Naš metabolizam, koji funkcioniše
na osnovu vitamina, minerala, ugljikohidrata, bjelančevina i balastnih
tvari, sam je sposoban aktivirati snažni
sistem za izgaranje masnoća ako mu
omogućimo ujednačenu prehranu.
Dakle, zaboravite na gladovanje, dijete
i svakodnevna uzimanja preparata za
mršanje.
Takvim načinom mršanja mučimo organizam jer iz prehrane izbacujemo
neke od važnih tvari poput minerala,
ugljikohidrata i bjelenčevina, a izgubljene kilograme vratimo brzo!
Jedite kad ste gladni
Prvo i osnovno pravilo zdrave prehrane i zdravog načina mršanja glasi:
jedite samo i isključivo kada ste gladni! Naime, malo ko može da odoli
posluženim delicijama iako ne osjeća
glad. Druga greška, koju često činimo,
je navika usađena u djetinjstvu, a to je
da pojedemo sve što se nalazi u tanjiru.
Vrijeme je da se riješite te navike, jer
sa obrokom treba prekinuti u trenutku
kada organizam daje signal da je sit. Uz
navedeno, važno je jesti u miru, dobro
žvakati i pritom ne misliti o problemima.

Jedite sve što volite, ali umjereno
Jedite svega pomalo, ne odričući se
ni slanog ni slatkog. To ne znači da u
omiljenim delicijama možete uživati
do mile volje.
Ako slučajno pretjerate, ne dopustite
da vas peče savjest. Što je bilo, bilo je,
smo se trudite da se ne ponovi ili još
gore, da ne pređe u naviku. Svjesni ste
koliko dobro se osjećate u vlastitoj koži,
pokažite čvrstinu svoga karaktera i iz
temelja promjenite loše navike. Nikada
ne tražite utjehu u hrani – tako strada
figura i zdravlje.
Uvedite voćni dan u prehranu
Dan ili dva mjesečno, jedite samo voće,
možete piti voćne ili sokove od povrća.
Tako ćete se iskupiti za one dane kada
ste „griješili“ u zabranjenoj hrani. U
slučaju da pretjerate sa hranom, što
se često događa, jedan dan jedite, na
primjer, samo rižu. Tako se organizam
neće naprazati, pa će se vrlo brzo oporaviti.
Jedite sporo i sa uživanjem
Zbog brzog ritma života često jedemo
na brzinu ili snogu. Čak i ako pritom
unosimo zdrave namirnice, past će

nam teško na želudac. Dakle, osnovno
pravilo zdravog načina prehrane je
naučiti uživati u hrani. Poput gurmana
jedite polako i nastojte osvijestiti svaki
zalogaj.
A to znači da za svaki, pa i najmanji
obrok morate da odvojite dovoljno vremena i pritom zaboravite na obaveze.
Jedete li u miru, brzo ćete primjetiti
kada ste siti. Istraživanja su pokazala
da je jako bitno sporo jesti, odnosno
prožvakati dobro svaki zalogaj jer je
našem organizmu potrebno 20 – tak
minuta da nam pošalje poruku da smo
siti, a to posebno vrijedi za period kada
želimo smršati. Dakle, oni koji brzo
jedu, ne samo da ne uživaju u hrani,
nego se i lako debljaju.
Pijte dosta vode i bavite se sportom
Voda je poznati uništavač kalorija. Što
više pijete, to ćete manje osjećati glad.

Zbog toga se preporučuje jesti što više
namirnica koje sadrže visoki postotak vode, voća i povrća. Zatim da budete aktivni, jer svakom pa i najmanjom fizičkom aktivnošću, potičete rad
mišića, trošite energiju i tako se tope
kilogrami koji su se nagomilali.

Zablistajte u prazničnoj noći

Odjeća voli modne detalje

Većinu ženske populacije vrijeme
praznika istovremeno dovodi u stanje različitih stupnjeva panike zbog
pokušaja da u tom kratkom periodu što
češće izgledaju ne samo dotjerano, već
i svaki put drugačije. Ne brinite, modni
detalji svaku će odjevnu kombinaciju
učiniti posebnom, pa i svečanom…
Ove praznične sezone nosi se crvena,
vječna crna i, dakako, razne nijanse
zlatne i srebrne boje. Onima koji ne vole

crvenu ili im ne pristaje,
predlažemo ljubičastu,
koja je izrazito popularna ove sezone.
Crna je uvijek in, ali
nije uvijek najbolji izbor zato što zatvara,
pa biste, umjesto da
izgledate
zanosno,
lako mogli izgledati umorno. To
uglavnom vrijedi za sve jednobojne
odjevne kombinacije, stoga da biste
izbjegli taj efekt obavezno stavite neki
detalj koji će razbiti monotoniju.
To može biti nakit, remen, obuća,
torba, kape i šeširi, rukavice, šal, traka za kosu... Nakit vas uvijek može
izvući. Čak i odjeću koju nosite svaki
dan dobar komad nakita može preobraziti u lijepu večernju kombinaciju.
U obzir dolaze naušnice, ogrlice, narukvice, broševi, tijare, ali i pojasevi sa
štrasom. Pazite pritom da ne pretjerate,
jer previše blještavog nakita moglo bi
vas pretvoriti u kičasto novogodišnje
drvce.

Odličan modni detalj mogu biti i čarape.
Tako tamnoj haljini svaki put možete
udahnuti novi život kombinirajući
je s drugim čarapama. Tirkizne ili
ljubičaste, šarene, s uzorkom, crne
s metalnim sjajem... čarape će vam
omogućiti da svaki put izgledate
drugačije. No pritom
budite oprezni, jer
iako mogu biti vrlo
efektne, čarape u boji
i čarape s uzorkom
uvijek lagano balansiraju između onoga što je
trendi i totalno out.
Zima je pravo vrijeme i
za šalove i marame, bez
obzira je li riječ o laganim
svilenim ili pak pletenim
primjercima. Osim što će
vam grijati vrat, marame i šalovi mogu
vam biti pravi saveznici u originalnom
poigravanju s modom. Ista odjevna
kombinacija izgledat će svaki put
drugačije uz njihovu malu pomoć, a
izaberite ih ovisno o dojmu koji želite
ostaviti. Osim oko vrata, šal možete
nositi i kao pašminu - preko ramena - a
oni maštovitiji će šalom ili maramom
istaknuti struk.
Ovo je svakako pravo vrijeme i za
čipku, nabore na kragnama košulja ili
pak na njihovim rukavima, kožne rukavice do lakta, svjetlucave materijale,
tijare u kosi i, dakako, blještav make up

začinjen šljokicama.
Obuća i torbe u živim bojama osvježit
će svaku tamniju odjevnu kombinaciju,
a šešir umjesto kape naglasit će vašu eleganciju i profinjenost.
Svečanije prilike naprosto mame na
mala modna odstupanja. Ono za što
se inače nikada ne biste odlučili, u
svečanoj noći bit će dopušteno. Zato
pustite mašti na volju i uživajte u modnim blagodatima predstojećih praznika.

Šta kravate govore
о muškarcima
Muškarci koji nose kravatu sa cvjetnim
uzorkom su vrlo vesele i optimistične
osobe. U svemu uvijek uspiju pronaći
vedru stranu. Uživaju u svakom danu
koji dolazi i u njemu pronađu ono što
njih zapravo veseli. Oni ne pokušavaju
u jednom danu sve završiti nego posao
raspodijele na nekoliko dana. Od njih
možete puno toga naučiti, posebno o
životu i stavovima, a najviše o izbjegavanju stresa.
Možda ste već i po filmovima primijetili
da leptir kravatu nose jaki individualci.
To su većinom profesori koji žele nešto
promijeniti, znanstvenici i sl., osobe
koje su navikle biti drugačije i posebnije od ostalih. Utapanje u masi njima
jednostavno nije poznato čak ni kada
su stroga pravila u odijevanju u pitanju.
Uvijek pronađu način da se istaknu.
Ako vaš muškarac nosi kravatu sa
motivom životinja, bez obzira koja
životinja je u pitanju, u svakom slučaju
je u ovom muškarcu veliko dijete. Na
prvi pogled je to ponekad teško pre-

poznati, no, već nakon nekoliko minuta druženja s ovom osobom sve će vam
biti jasno.
Ukoliko muškarac nosi kravatu na pruge znači da je perfekcionist. On je osoba koja voli imati sve isplanirano i ne
ostavlja mjesta za spontanost. Ukoliko
vam se ovakav muškarac sviđa budite
spremni na to da će nakon vrlo kratkog zajedničko života i vaš život biti
isplaniran sve do najsitnijeg detalja za
nekoliko sljedećih godina. No, nemojte
zaboraviti da ove osobe više od svega
cijene porodicu.
Muškarci koji imaju kravatu u jednoj
boji, a uzorak je slične nijanse su osobe koje dosta pažnje posvećuju svom
izgledu. Oni uvijek prate modnu scenu
i sve što se na njoj događa. Boja kravate
je uvijek ona najmodernija boja sezone
u više nijansi. Ovaj tip muškarca zna s
ženama, no, nemojte misliti da će vas
jednako voljeti ako primijeti da nosite
kroj hlača koji je potpuno out, ili žutu
boju ako je ljubičasta pravi hit.

Iako muškarci
ne mare za
odjeću toliko
koliko žene, njihova
odjeća i dalje puno govori
o njima. Posebno kravata i
uzorak koji je na njoj!

Njega usana zimi

Usne pucaju, isušuju se i postaju bolne
posebno u stresnim situacijama, težim
životnim razdobljima, a povećanje može
uzrokovati i kombinacija hladne i suhe
zimske klime.
Nevažno što uzrokovalo neprivlačan izgled
vaših usana slijedeći savjeti trebali bi vam
pomoći ukoliko već imate isušene usne, a
također i preventivno djelovati.
– Na usne nanosite isključivo prirodne
balzame.
– Zaštitu možete ostvariti ukoliko prirodni
maslac umasirate na usne i ostavite ga na
njima neko vrijeme da djeluje.
– Prije nanošenja ruža nanesite biljni losion ili balzam na usne.
– Vrećicu crnog čaja izvadite iz tople vode i
pritisnite usnicama nekoliko minuta. To će

Nježne i meke usne prvi
su indikator fizičke ljepote.
Budući da se koža na usnama
vrlo lako isušuje, posebno zimi
potrebno je više pažnje posvetiti
njezi usana...
poboljšati prirodnu hidrataciju usana.
– Ne lickajte usne.
– Komadić tanke pamučne gaze premažite
prirodnim maslacem, stavite preko usana i
držite 20 minuta.
– Prije odlaska na spavanje ruž s usana uvijek
uklonite koristeći biljni preparat za čišćenje,
te preko nanesite tanak sloj maslaca.

Horoskop

Priprema: Sabina Mirojević

OVAN OD 21.03. DO 20.04.
LJUBAV: Ne zapostavljajte partnera čak i ako imate previše obaveza, jer bi Vam
se to moglo osvetiti.
POSAO: Izvrstan ste organizator, ali najviše sposobnosti pokazujete u nekim
novim poslovima.
ZDRAVLJE: Ne forsirajte se previše.

VAGA OD 23.09. DO 22.10.
LJUBAV: Spremite se za puno strasti i nježnosti u vezi koja odiše srećom i zadovoljstvom.
POSAO: Promjene na poslovnom planu su neizbježne. U izgledu je promjena
posla ili neki dodatni posao.
ZDRAVLJE: Pripazite na ishranu.

BIK OD 21.04. DO 20.05.
LJUBAV: U zadnje vrijeme stalno ste u vezama sa pogrešnim osobama. Ne
očajavajte, postoji rješenje.
POSAO: Ovaj period iskoristite na najbolji mogući način naravno ukoliko budete zainteresirani za posao.
ZDRAVLJE: Postoji mogućnost povećane tjelesne temperature.

ŠKORPIJA OD 23.10. DO 22.11.
LJUBAV: Dobro bi bilo da planirate zajedničko putovanje sa voljenom osobom,
ako ništa drugo ono u dane vikenda.
POSAO: Rezultati posla urodit će plodom možda tek u narednoj godini, zato
budite strpljivi.
ZDRAVLJE: Neophodno je čišćenje organizma od toksina.

BLIZANCI OD 21.05. DO 21.06
LJUBAV: Ukoliko ste u stalnoj vezi ona bi mogla doći u krizu a sve zbog jednog
telefonskog poziva.
POSAO: Iskoristite svoju kreativnost na najbolji mogući način i ne dozvolite da
vaši talenti uludo propadaju.
ZDRAVLJE: Zdravije se hranite.

STRIJELAC OD 23.11. DO 21.12.
LJUBAV: U ovom periodu najviše će Vam prijati opuštena atmosfera u kojoj
ste paženi i maženi.
POSAO: Narednih dana nešto više će te biti motivirani za posao pa nećete znati
kud udarate glavom od posla.
ZDRAVLJE: Energiju trošite racionalno.

RAK OD 22.06. DO 22.07.
LJUBAV: Najzad ste shvatili da ne možete od partnera napraviti ono što on nije
što ne može biti.
POSAO: Zabrinuti ste zbog dvoličnosti radnih kolega i konkurencije.
ZDRAVLJE: Zbog napregnutih nerava dobro bi bilo da više vremena provodite
u prirodi.

JARAC OD 22.12. DO 20.01.
LJUBAV: Željni ste udvaranja i neizvjesnosti pa će Vam odgovarati promjene
na ljubavnom planu.
POSAO: Napravite listu prioriteta na poslu i po njoj se tako ponašajte.
ZDRAVLJE: Jedna osoba bi mogla da Vas iznervira i izbaci iz takta. NE dozvolite joj to ni pod koju cijenu.

LAV OD 23. 07. DO 23. 08.
LJUBAV: Partneru ćete biti Više privlačni ako budete manje pričali, te na taj
način ga ne zamarali svojim nepotrebnim pričama.
POSAO: Ako se bavite javnim poslom očekuje Vas uspješan period, a sa njim
i dobra zarada.
ZDRAVLJE: Bilo bi dobro da se što više krećete i bavite nekim sportom.

VODOLIJA OD 21.01. DO 19.02.
LJUBAV: Uživajte u ljubavnoj idili jer takva prilika se ne dešava često.
POSAO: Prije nego se pripremite za jedan naporan posao naoružajte se
upornošću i strpljenjem.
ZDRAVLJE: Ako ste vozač, što više se krećite, a što manje sjedite za volanom.

DJEVICA OD 24.08. DO 22.09.
LJUBAV: Mogućnost obnavljanja jedne stare veze, makar i na kratko vrijeme.
POSAO: Najbolje će biti da u poslu primijenite svoju intuiciju, jer ćete tako
postići dobre rezultate.
ZDRAVLJE: Hronična bolest je uzela maha ali ništa nije ozbiljno stoga ne gubite glavu.

RIBE OD 20.02. DO 20.03.
LJUBAV: Morali biste imati na umu da partner nije onakav kakvim ga Vi
zamišljate i kakvim se predstavlja.
POSAO: Ne budite previše ambiciozni jer mnogi planovi mogu pasti u vodu
prije nego što se i ostvare.
ZDRAVLJE: Česte glavobolje na nervnoj bazi.

HOME DECOR
AND MORE
4239 Reavis Barracks Rd
St. Louis, MO 63125
Phone: 314.631.2905
Fax: 314.752.9273
Sabiha Kovacevic
Owner

Recept mjeseca

Kuhana janjetina s
kupusom
Sastojci:
70 dg janjetine isjeckane na komadiće
1 glavica svježeg kupusa srednje veličine (cca 1 kg)
So
Biber
Usitnjeni celer
Usitnjeni peršun
1 krompir srednje veličine
15 dg svježeg paradajza ili kašika koncentrata od paradajza
Miješano ulje (suncokretovo i maslinovo)
2 češnja bijelog luka
1 glavica crvenog luka
2 mrkve
Priprema:
Na
laganoj
vatri
na
miješanom ulju prodinstati usitnjeni crveni i bijeli
luk dok ne dobiju zlatnožuckastu boju. Dodati meso
koje ste prethodno isjeckali
na manje komadiće (veličine
od 2-4 cm). Zasolite i dodajte usitnjenu mrkvu, krompir i celer. Dinstajte na ulju
sljedećih 5 minuta.
Posebno očistite kupus, pazeći da pritom odvojite korijenasti dio.
Isjeckajte ga na manje komade kao i meso. Operite kupus i dodajte mesu. Dodajte ½ l vode. Zasolite i pobiberite. Dodajte usitnjeni
paradajz kojem ste prethodno odstranili kožicu. Kuhajte na srednje
laganoj vatri 40 minuta. Pred kraj dodajte isjeckani peršun. (Kuhanje
50 min.)

Edna Habibović, ima tek dvije i pol godine, a već je spremna da pozira u bosanskoj narodnoj nošnji, koju su krojili njeni roditelji Emina i Harun u austrijskom gradiću Villah. Inače u ovom gradu relativno je velika bošnjačka zajednica koja se već godinama, kroz organiziranje velikih skupova, obilježavanja
vjerskih i državnih praznika, pokušava držati za skute Bosne i Hercegovine,
kao svoje domovine. Na našim stranama objavit ćemo i Vaše fotografije, uz
popratni tekst, ukoliko ih proslijedite na e-mail: bosdijaspora@aol.com.

Njemac

Cigo

Pita baba unuka:
- Jel` sinko, kako se zove onaj Nijemac sto nam
krije stvari po kuci?
Unuk odgovara:
- Alzheimer, baba, Alzheimer !
Neozbiljan
Otišao čovjek kod psihijatra i kaže:
- Doktore, imam strašan problem, u posljednje
vrijeme me niko ne shvata ozbiljno!
A doktor će:
- Ma daj...

Urednici:
Murat Muratović
Mehmed Pargan
Dizajn:
Tarik Ibrahimović
Kolumna:
Mirzet Hamzić
Horoskop:
Sabina Mirojević
Fotografija:
Ahmet Bajrić Blicko, Safet Devlić

Superman

Kako Ciga broji svoje zube?
- Jedan lijevo, desno dva...

Leti superman i vidi nekog malca da plače,
pita ga: “Mali ko te tukao da ga prebijem?“
Mali odgovara Chuck Norris.
Ej, mali sigurno je onda imao jak razlog ne bi te
džaba dirao.

Malo crveno
Što je to malo, crveno i leži u kadi?
- Paradajz.
Što je to malo, crveno, leži u kadi i počinje na
O?
- Opet paradajz.
Što je to malo, crveno, leži u kadi i počinje na
N?
- Nemo’š vjerovat opet paradajz!

Novinari - dopisnici - saradnici:
Bosna i Hercegovina: Elvira
Ibrahimović, Mehmed Pargan, Mirsad
Sinanović, Salih Brkić, Hazim Karić,
Nedim Berberović, Mehmed Đedović,
Hazim Brkić, Sabit Hrustić, Amela
Isanović, Muhamed Berbić,
Mirzet Bećirović, Ajša Mevkić;
USA: Azra Heljo, Hajro Smajić, Bajram
Mulić, Murat Alibašić, Murat Muratović,
Fadil Bradarić
Canada: Emir Ramić, Mustafa Kustrić,
Sulejman Kobajica;
Australija: Hariz Halilović

Murija i narkoman
Murija: Otvori, policija!
Narkoman: Šta hoćete?
Murija: Da popričamo!
Narkoman: Koliko vas ima?
Murija: Dvojica!
Narkoman: Pa popričajte!

Office in USA
Dijaspora bošnjačka
P.O. Box 2636
St.Louis, MO 63116
1-314-494-6512
Office in Bosnia and Herzegovina
Dijaspora bošnjačka
BMG Bosanska medijska grupa
Pozorišna 4, Ars klub Arlekin 1. sprat
75 000 Tuzla
++ 387-35-277-692
www.bmg.ba
Distribution office in Canada
Jasmin Halkić
London, Canada
1-519-474-6336

www.bosnianmediagroup.com
www.dijasporabosnjacka.com
e-mail: dijaspora@sbcglobal.net
Redakcija zadržava pravo objavljivanja
svih priloga prispjelih na adresu bez
nadoknade ako to nije ranije utvrđeno
ugovorom. Rukopisi i fotografije se ne
vraćaju. Svako lično mišljenje nije i stav
Redakcije.
Dijaspora bošnjačka, list Bošnjaka u
iseljeništvu, izlazi jednom mjesečno.
Cijena: USA i Canada $1,5, BiH 1 KM,
Europe 1,5 €, Croatia 10 kn.
Pretplata se dogovara u direktom kontaktu sa Redakcijom.

24 SATA SA VAMA
RTV BOSTEL CHICAGO - USA

INFORMATIVNI PROGRAM, MUZIKA, FILMOVI, SERIJE, SMS PORUKE,
POKIDANE VEZE, HUMANITARNE AKCIJE, REKLAMNI PROGRAM,
REPORTAŽE IZ ZAJEDNICA SJEVERNE AMERIKE, OGLASI...
NAZOVITE JOŠ DANAS I DOBIJTE KOMPLETNU SATELITSKU OPREMU
KAKO BI GLEDALI TELEVIZIJSKI PROGRAM KOJI VAM DONOSI MIRIS
BOSNE U VAŠU KUĆU 24/7!

(773) 616 - 7547
satelit@rtvbostel.com

MI SPAJAMO SA DOMOVINOM

